
2-бет. 

№30
(19708) 
28 АҚПАН, 
БЕЙСЕНБІ 
2019 ЖЫЛ

1929 ЖЫЛДЫҢ 1 ШІЛДЕСІНЕН ШЫҒАДЫ WWW.SYRBOYI.KZҚЫЗЫЛОРДА ОБЛЫСТЫҚ ҚОҒАМДЫҚ-САЯСИ ГАЗЕТ

Астанада Мемлекет басшы-
сы, «Нұр Отан» партиясының 
Төрағасы Нұрсұлтан 
Назарбаевтың қатысуымен 
партияның кезекті XVIII 
съезі өтті. Еліміздегі ең ірі 
саяси ұйымның құрылғанына 
20 жыл толуына орай 
ұйымдастырылған кезекті 
съезд партияның 2030 жылға 
дейінгі «Бақуатты қоғам: 
онжылдықтың 10 мақсаты» 
атты жаңа бағдарламасының 
қабылдануымен айшықталды. 
Аталған құжатта Елбасының 
елімізді жан-жақты жаңғырту 
бағдарламасын жүзеге 
асыруға партияның қосатын 
нақты үлесі мен жұмысы 
көрсетілген.

Осы үлкен белесті 
бағындырар жолда партияның 
Саяси Кеңесі мен Бюросының 
құрамы жаңартылып, пар-
тия жарғысына кейбір нор-
маларды енгізу арқылы, ең 
алдымен, қазақ тілінің латын 
әліпбиіне көшуіне байланыс-
ты партияның мемлекеттік 
тілдегі атауында латын 
әріптері қолданылатын болды. 
Съезд тізгінін ұстаған «Нұр 
Отан» партиясы Төрағасының 
бірінші орынбасары Мәулен 
Әшімбаев алғашқы сөзді 
Мемлекет басшысы, «Нұр 
Отан» партиясының Төрағасы 
Нұрсұлтан Назарбаевқа 
ұсынды.

Құрметті делегаттар жəне
съезд қонақтары!

Қадірлі партияластар!
Баршаңызды «Нұр Отан» 

партиясының 20 жылдық мерейтойы-
мен шын жүректен құттықтаймын! 1999 
жылғы 1 наурыз егемен еліміздің жыл-
намасына партиямыздың негізі қаланған 
күн ретінде енді. Тарих өлшемімен 
қарағанда бұл – көп уақыт емес, бірақ біз 
үшін тұтас дəуірге пара-пар. Ғасырлар 
тоғысындағы күрделі экономикалық 
жағдай тез арада дұрыс таңдау жаса-
уымызды талап етті. Тəуелсіздігімізді 
нығайтып, мықты мемлекет құру үшін 
бізге батыл əрі маңызды реформалар жа-
сау керек болды. Əйтпесе, өркениет жо-
лына бастайтын əлемдік даму көшінен 
қалып қоятын едік. Осындай ұлы 
мақсатты көздеген «Нұр Отан» партия-
сы халықтың сенімін ақтап, орнықты 
ілгерілеуімізді қам тамасыз ететін 
бірден-бір саяси күшке айналды. Сын-
дарлы жылдарда жаным нан табылып, 
биік белестерді бағындыруға атсалысқан 
партияластарыма алғысымды білдіремін. 
Мен бүгін өздеріңізбен бірге атқарған 
жұмысымызды қорытындылап, болашақ 
бағдарымыз туралы ой бөліссем деймін.

Ең алдымен, қол жеткізген жетіс-
тіктерімізді айшықтайтын нақты фак-
тілерге тоқталайын. Еліміздің экономи-
касы айтарлықтай өсті. Сыртқы сауда 
айналымының көлемі 9 еседен астам арт-
ты. Қазақстанға шетелден 320 милли-
ард долларға жуық тікелей инвестиция 
тартылды. Азаматтарымыздың кірісін 
16 есе көбейттік. 141 миллион шаршы 
метрден астам тұрғын үй салынды. Бүкіл 
елімізде əлеуметтік маңызы зор жаңа 
инфрақұрылым нысандары бой көтерді. 
1 400 заманауи аурухана, емханалар 
мен амбулаториялар, 2 865 жаңа мектеп, 
колледждер мен балабақшалар ашыл-
ды. Мұның бəрі – бүкіл халқымыздың 
ерен еңбегінің нəтижесі. «Нұр Отан» 
мемлекеттік маңызы бар шешімдер қа-
был дауға ықпал етіп, сайлаушылардың 
сенімін ақтап келеді, деп атап өткен 
Мем лекет басшысы жаңа уақыт алды-
мыздан жаңа сын-қатерлерді тартып 
отырғанын, əлем перманентті турбу-
ленттілік жағдайына дендей еніп бара 
жат қанын айтты. Елбасының айтуын-
ша, бұл жағдай рухымызды түсіріп, 
болашақ алдында жүрексінуге себеп 
болмауы тиіс. Кез келген дағдарыс 
түрлі сілкіністермен қатар жүреді, соны-
мен бір мезгілде өсуге қажетті кеңістік 
қалыптастырып, мүмкіндіктер терезесін 
ашады. Бастысы, дамудың дұрыс 
бағытын таңдап, қоғамды алға қойған 
мақсаттарға жұмылдыра білу.

Кез келген экономикалық жетіс тіктер 
мен геосаяси жеңістер, əрбір адам ның 
əл-ауқатының артуына əкел месе, оның 
үлкен мəні де, құны да болмайды. XXI 
ғасырдағы мемлекеттердің орнықты даму 
формуласы мен өркен деуінің құпиясы 
осында жатыр, деп атап өткен Нұрсұлтан 
Назарбаев бүгін гі съезд өзінің тапсырма-
сымен əзір лен ген, партияның 2030 жылға 
дейінгі «Ба қуатты қоғам: онжылдықтың 
10 мақ саты» бағдарламасын қарас тыра-
ты нына тоқталды. Елбасының айтуын-
ша, бағдарлама стратегиялық көз қа рас-
тың ауқымды көкжиегін ашады жəне 
қоғам мен мемлекеттің алдағы он жыл-
дықтағы дамуының негізгі қыр ларын 
айқындайды. Өйткені алдағы он жыл 
біздің озық отыз мемлекеттің қа тарына 
ұмтылуымыздағы шешуші кезең болмақ.

Бұл орайда, Қазақстан Президенті біз 
ұлттық идеямызды басшылыққа алуға 
тиіс екенімізді айтты. Ал оның базалық 
құрамдауыштары ұлттық бірлік, бəсекеге 
қабілетті қуатты экономика, өркендеуші 
зияткер қоғам, əлемде лайықты құрметке 
ие ел екені белгілі. Осының бəрі 
Қазақстанның табысты дамуының негізі 
болып саналады. Өз кезегінде, Ұлттық 
бірлік доктринасы төрт тірекке сүйенеді: 
1.Ортақ тарих; 2.Ортақ құндылықтар; 
3.Ортақ Отан; 4.Ортақ болашақ.

Елбасы бұдан əрі басты басымдық 
– азаматтардың тұрмыс деңгейін жəне 
Қазақстанның дамуын əлеуметке 
бағдарланған мемлекет ретінде қамта-
масыз ету екеніне тоқтала келіп, тіпті ең 
күрделі кезеңдерде əлеуметтік міндет-
темелердің орындалғанын атап айтты.

Біз даму шығындарын төмендетпей, 
мұқтаждарға көмектесуге тиіспіз. Биыл 
əлеуметтік салаға республикалық бюд-
жеттің барлық шығыстарының 45 
пайыздан астамы бағытталды. Соны-
мен бір мезгілде бізде белгілі бір 
теңсіздіктер мен əлеуметтік бөлікте 
проблемалы нүктелер пайда болды. 
Осыған байланысты мен Ұлттық қордан 
азаматтарымыздың өмір сапасы мен 
əл-ауқатын арттыруға қаражат бөлу 
жөнінде шешім қабылдадым. Үкімет 
осы мақсатқа бөлінетін шығыстарды 
дұрыс əкімшілендіруі тиіс, деген Ел-
басы біз қазір үлкен сын-қатерлер мен 
жаһандық белгісіздік жағдайында өмір 
сүріп жатқанымызды, жинақтаған қоры-
мыз бұдан да күрделі уақыттарда керек 
болуы мүмкіндігін ұмытпауды ескертті.

Мемлекет басшысы атап өткендей, 
əлеуметтік саясат теңгерімді болуы 
əрі масылдық көңіл күйдің өсуіне 
жол бермеуі тиіс. Көмек аса мұқтаж 
жандарға беріліп, атаулы сипатта болуы 
керек. Бөлінген қаражат əрбір отбасына 
жəне нақты адамға жетуін Елбасы өзі 
қадағалайтын болады.

Съезде мəлім болғанындай, Прези-
дент тің тапсырмасымен партия азамат-
тарды қатты толғандыратын мəселелерге 
сараптама жүргізген. Олардың қата рын-
да балалар жəрдемақысын көтеру, көп-
балалы отбасылардың жағдайын жақ -
сарту, баспанамен қамту, əлеуметтік 
инфра құрылымды жаңғырту сынды бас-
қа да мəселелер бар. Елбасының айтуын-
ша, оларды шешудегі партияның елеулі 
үлесі үш бағыттағы əлеуметтік саясат ты 
жүзеге асыру арқылы көрінбек. Бұлар:

1. Табысты арттыру жəне халықтың 
аз қамтылған бөліктерін қолдау.

2. Табысы төмен азаматтардың бас-
пана мəселесін шешу жəне білім беру, 
денсаулық сақтау салаларын жақсарту.

3. Өңірлерді кешенді дамыту.
БІРІНШІ. Бүгінде қазақстандық 

отбасылардың əл-ауқат деңгейін 
көтеру шараларын күшейту маңызды. 
Бұл денсаулық сақтау, білім беру, 
əлеуметтік қорғау, мəдениет, спорт, 
ауыл шаруашылығы жəне басқа сала-
ларда жұмыс істейтін 1 миллионнан 
астам азаматтық қызметшілерді тікелей 
қамтиды, деп атап көрсеткен Мемле-
кет басшысы 2019 жылғы 1 шілдеден 

бюджеттік саланың төмен жалақылы 
жұмыскерлерінің еңбекақысын 30 
пайызға дейін арттыруды; аудандық, 
облыстық деңгейлерде тікелей аза-
маттармен жұмыс істейтін атқарушы 
органдардың төменгі қызметкерлерінің 
еңбек ақысын орташа 25 пайызға 
көтеруді тапсырды. Бұл мақсаттарға 
2019-2021 жылдары қосымша 980 мил-
лиард теңге бөлінеді. 

Елбасы атап өткендей, жүргізіліп 
жатқан реформаның нəтижесін əрбір от-
басы алыс болашақта емес, дəл бүгіннен 
бастап сезінуі тиіс.

Əсіресе, көпбалалы отбасыларды 
қолдау шараларын күшейту қажет деп 
санаймын. Бүгінде елімізде шамамен 340 
мың отбасының төрт жəне одан көп ба-
ласы бар. Балалы отбасыларды қолдауға 
жыл сайын 500 миллиард теңгеден 
аса бөлінеді. Бұл отбасылардың табыс 
деңгейі əртүрлі. Сондықтан мемлекет 
бірінші кезекте табысы төмен көпбалалы 
отбасыларға айрықша қамқорлық та-
нытып, назар аударуы қажет. Қазіргі 
кезде мемлекеттен атаулы əлеуметтік 
көмекті 111 мыңнан астам отбасы 
(571,6 мың адам) алады. Аз қамтылған, 
əсіресе көпбалалы отбасыларды қамту 
аясын кеңейту үшін Үкіметке атаулы 
көмек көрсету өлшемдерін ең төменгі 
күнкөріс шегінен (14849 теңгеден 20789 
теңгеге дейін) 70 пайызға дейін артты-
руды тапсырамын. Атаулы əлеуметтік 
көмек алуға құқығы бар балалы отбасы-
ларды адрестік қолдау үшін көпбалалы 
отбасындағы əрбір балаға төленетін ең 
төменгі төлемді 20 789 теңге көлемінде 
белгілеу керек. Əлеуметтік көмек 
тағайын даудың барлық үдерістері ба-
рынша жеңілдетілуі жəне проактивті 
форматқа көшірілуі тиіс.

Осындай отбасылардың жиынтық 
табысын есептегенде көпбалалы от-
басылар мен көпбалалы аналарға 
берілетін мемлекеттік жəрдемақылар, 
мүгедектігі үшін балаларға берілетін 
жəрдемақы, стипендия сияқты жекеле-
ген жəрдемақыларды есепке алмау керек. 
Нəтижесінде, 2019 жылы 830 мыңнан 
астам адам, соның ішінде 550 мың бала 
атаулы əлеуметтік көмекпен қамтылады, 
деп атап өткен Қазақстан Президенті, 
сондай-ақ мүгедек бала тəрбиелеп 
отырған ата-аналарға, қам қоршылар мен 
отбасыларға (тұлғаларға) жəрдемақыны 
30 пайызға көтеруді тапсырды. Бұл шара 
100 мыңнан астам адамды қамтиды. 
Оны жүзеге асыруға 2019-2021 жылдары 
қосымша 300 миллиард теңгеден астам 
қаражат бөлу тапсырылып отыр.

Бұл ретте, əлеуметтік көмек 
көрсетудің негізгі қағидаты əлеуметтік 
келісімшарт жəне отбасының еңбекке 

қабілетті мүшелерінің жұмыспен қамту 
шараларына міндетті түрде қатысуы 
болып қала беретінін айтқан Мемлекет 
басшысы əкімдерге əрбір отбасына ба-
руды жəне көмекке мұқтаждарды қолдау 
шараларын өңірлік мүмкіндіктерді еске-
ре отырып, жергілікті бюджет есебінен 
күшейтуді тапсырды.

Елбасының айтуынша, толық емес 
көпбалалы отбасыларға үйде отырып 
жұмыс істеуге жағдай жасау, ал ауылдағы 
көпбалалы отбасыларға гранттар мен 
шағын несиелердің жекелеген квотасын 
бөлу қисынды болмақ. Бұл жұмыстарды 
Үкімет пен əкімдер «Нұр Отан» пар-
тиясымен жəне «Атамекен» ҰКП-мен 
бірлесіп жүзеге асыруы тиіс. Бұл ретте 
əкімдер мұқтаж отбасыларға көмектің 
өңірлік бағдарламаларын «Бақытты от-
басы» партиялық жобасы аясын да қайта 
қарауы керек.

ЕКІНШІ. Білім беру жəне денсаулық 
сақтау салаларын жақсарту жəне бас-
панамен қамтамасыз ету жөніндегі 
жұмыстарды да белсендіру керек. 
Үкіметке негізінен көп балалылар 
қатарындағы аз қамтылған отбасылар 
үшін «Нұрлы жер» бағдарламасы аясын-
да 40 мыңнан астам жалдамалы пəтер 
салуды тапсырамын. Бұл мақсатқа таяу 
жеті жылда қосымша 50 миллиард теңге 
жыл сайын бөлу қажет. Сонымен қатар 
табысы төмен көпбалалы жəне толық 
емес отбасылар, мүмкіндігі шектеулі 
балалары бар отбасылар үшін баспа-
на алудың қолжетімділігін арттырған 
жөн. Азаматтардың осы санаттары үшін 
тұрғын үй жинақ жүйесі арқылы жылдық 
2-3 пайызбен тұрғын үй қарыздарын 
ұсынудың жеңілдікті тетіктерін əзірлеуді 
тапсырамын. «Тұр ғын үй жинақ банкіне» 
осы мақсатқа жыл сайын 50 миллиард 

теңге бөлінетін болады, деді Елбасы.
Мемлекет басшысы білім беру 

саласындағы реформаны қисынды 
нəтижеге жеткізу керектігін де қаперге 
салды. Қазіргі заман балаларымыздың 
бойында жаңа машықтар мен дағды-
лар ды дамытуды талап ететініне тоқта-
лып, бұл тұстағы табыстылықтың 
жиын тығы педагогтардың біліктілігін 
ұдайы арттыру, озық материалдық база 
мен өзекті оқыту бағдарламасы еке-
нін атап өтті. Елбасының айтуынша, 
əрбір өңірде кемінде бір озық ЖОО 
жəне 10 заманауи колледж болуы 
тиіс. Оқу орындары тиімділігінің бас-
ты көрсеткіші – түлектердің жұмысқа 
ор наласуы. Еліміздің əрбір тұрғыны 
білімді жəне денсаулығы мықты болуы 
тиіс. Сондықтан тұрғылықты жеріне 
қара мастан, сапалы денсаулық сақтау 
қызметіне қолжетімділікті қамтамасыз 
ету қажет.

Отандық медицина, ең алдымен, 
профилактика мен саламатты өмір сал-
тын ынталандыруды бағдар еткені жөн.
Қоғамдық денсаулық сақтау қызметі 
мен бастапқы медициналық-санитарлық 
көмек шығыстары денсаулық сақтауды 
қаржыландырудың жалпы көлемінде 40-
тан 60 пайызға дейін ұлғайтылуы тиіс. 
Бұл – əлемдегі барлық дамыған елдердің 
тəжірибесі. Денсаулық сақтау саласын 
дамытуға қосымша 120 миллиард теңге 
бөлуді тапсырамын, деді Елбасы. Мұның 
нəтижесінде 7 өңірде жылына 100 мың 
пациентті қамтитын стационарлық-
медициналық көмек көрсетудің сапасы 
мен қолжетімділігі арта түсетін болады.

ҮШІНШІ, деп атап өтті Елбасы, бүкіл 
еліміз бойынша өмір сапасын жақсартуға 
бағытталған өңірлік саясатты жүзеге 
асыра бастау қажет. Бізде өңірлердің да-
муында айтарлықтай айырмашылықтар 
байқалады. Неліктен бір облыстарда 
жолдар жақсы, ал басқаларында жаман? 
Неліктен бір жерлерде ТКШ тұрақты 
жұмыс істейді, екіншілерінде дəл ондай 
емес? Шын мəнінде жұмыс істейтін, 
адамдардың проблемаларын білетін 
жəне шешетін əкімдер бар. Халықпен 
кездесулерден ат-тонын ала қашатын 
жəне өңір халқының қажеттіліктері 
мен мұқтаж дықтарына жүрдім-бардым 
қарай тындары да кездеседі. Əкімдерге 
халыққа жақын болып, оның игілігі үшін 
бəрін істеуге ұмтылу керек.

Қазақстан Президенті өзінің сөзін де 
елімізде түрлі бағдарламалар бар екеніне, 
оған жеткілікті ресурс тар бөлі ніп 
отырғанына, алайда адам дар дың нақты 
нəтижені көрмей келе жатқандарына на-
зар аударды. Мемлекет басшысы атап 
көр сеткендей, мұндайға жол беруге бол-
майды. Үкі мет пен барлық деңгейдегі 

əкімдер бүкіл əлеуметтік проблемалар-
ды та бан дылықпен шешулері тиіс жəне 
жалған көрсеткіштерді қумаулары ке-
рек. Өйткені əр өңір стратегиялық тұр-
ғыдан маңызды. Еліміздің өңірлік өмір 
сапасының жаңартылған стандарттары-
на негізделген Жаңа карта қалыптастыру 
қажет. 

Соңғы жылдары республикалық 
автокөлік желілері құрылысы бойын-
ша аса зор, тарихи маңызды жұмыстар 
жүргізілді. Тұтастай алғанда, біз 12,5 
мың км автомобиль жолы мен 2,5 мың 
км темір жол, теңіз порттарын салдық 
жəне жөндеуден өткіздік. Əрине, авто-
бандар салған маңызды, бірақ үйге дейін 
жол салған одан да маңыздырақ. Зама-
науи жергілікті жолдар желісін кеңейту 
– бұл орындалуын партия бақылауына 
алуы тиіс Үкіметтің шешуші міндеті. 
Аталған мақсаттарға қосымша 350 млрд 
теңге бөлуді тапсырамын. Бұл шара-

лар 2025 жылға қарай облыстық жəне 
аудандық маңыздағы автожолдардың 95 
пайызын жақсартуға жəрдемдеседі, деді 
Н.Назарбаев.

Елбасы, сондай-ақ, өңірлік көлік 
инфрақұрылымдарының барлық ныса-
ны, оның ішінде аэропорттар, авто жəне 
темір жол вокзалдары жаңғыртылуы тиіс 
екендігін атап көрсетті. Астана, Алматы 
жəне Шымкент сияқты ірі қалалардың 
шет аумақтарында қалыптасқан пробле-
маларды шешу үшін 2019-2021 жылдарға 
қосымша 90 млрд теңге бөлінетін болады. 
Шағын жəне моноқалаларды дамытуға 
да таяудағы үш жыл бойы жыл сайын 
қосымша 10 млрд теңге қарастырылады. 
Еліміздің барлық тұрғынының таза ауыз 
суға қол жеткізуі, кең ауқымды газдан-
дыру жұмыстарын жүргізу аса маңызды 
басымдық болып табылады. Сумен жəне 
кəріз жүйелерімен қамтамасыз ету үшін 
қосымша 140 млрд теңге бөлуді тапсы-
рамын. Бұл аталған салада 2,2 млн-нан 
астам адамның проблемасын шешуге 
мүмкіндік береді. Сондай-ақ газдан-
дыру жəне электрмен қамтамасыз ету 
жұмыстарына шамамен қосымша 190 
млрд теңге бөлуді тапсырамын. Бұл ша-
ралар газбен 1,1 млн адамды қамтуға 
мүмкіндік беріп, өңірлік электрмен 
қамтамасыз ету сенімділігін айтарлықтай 
арттырады. Үкіметке аталған мақсаттарға 
2019-2021 жылдарға шамамен 920 млрд 
теңге қарастыруды жүктеймін. Жо 
ғарыда айтылғандарды қаперге ала келе, 
«Нұр Отан» еліміздің инженерлік жəне 
əлеуметтік инфрақұрылымдарын да 
мытуға екпін түсіре отырып, «Құтты ме-
кен» партиялық жобасын іске қосуы тиіс, 
деді Президент.

Мемлекет басшысы қолымызда 
7,5 млн ауыл халқының əл-ауқатын 

жақсартуға мүмкіндік бар екенін 
көлденең тартты. Бірінші кезекте 
Үкіметке əкімдермен жəне мəсли-
хаттармен бірлесіп, болашағы бар ауыл-
дарды анықтау, сол жерлерде əлеуметтік 
саланы дамыту, интернаттар құру 
қажеттігін тапсырды. Біз ауылдарымыз-
ды өсім мен орнықты дамудың ошағына 
айналдыруымыз қажет. Ауылда халық 
тұтынатын тауарлар өндірісі бойынша 
бизнесті дамыту, ауыл шаруа шылығы 
өнімдерін қайта өңдеу жəне тағы 
басқалар бойынша ҚХР-дың тəжірибесін 
пайдалану қажет. Сол жерлерде тұрғын 
үйлер, жолдар салып, коммуникациялар 
жүргізу, əлеуметтік нысандар тұрғызу, 
шағын жəне орта бизнесті дамыту керек. 
Сондай ауылдарға болашағы жоқ елді 
мекендерден адамдар көшіп баратын бо-
лады. Жұмыс істеп, лайықты өмір сүруге 
ауылдың əлеуеті жеткілікті. Осыған 
орай, Үкіметке «Ауыл – ел бесігі» арнайы 
жобасын жүзеге асыру бойынша ұсыныс 
əзірлеп, оны 2019-2021 жылдары 90 
млрд теңге көлемінде қаржыландыруды 
қамтамасыз етуді тапсырамын. Бұл 
жастардың ауылда орнығып қалуына 
көмектеседі, деді Нұрсұлтан Əбішұлы.

Мемлекет басшысының айтуынша, 
жоғарыда көрсетілген барлық бағыт пен 
жобаның кешенді сипаты бар, партияның 
ұзақ мерзімді мақсаттарымен үйлеседі 
жəне көп кешікпей-ақ адамдарға 
сезінетіндей деңгейде пайдасын тигізеді. 
Оларды таяудағы үш жылда жүзеге асы-
ру үшін бюджеттен қосымша 2 трлн 
теңге бөлінетін болады. Осы қаржы 
кедендік əкімшілендіру мен бюджет 
шығыстарын түбегейлі оңтайландыру 
есебінен қарастырылуы қажет. Бұл 
арада жергілікті жерлердегі басым 
бағытқа ие емес, қымбат іс-шараларды 
күн тəртібінен шығарып тастау керек. 
Аталған қадамдар таяудағы үш жылда 
бюджетке 1 трлн теңге түсіруге мүмкіндік 
туғызады. Сондай-ақ Ұлттық қордан 
2019-2021 жылдар ішінде қосымша 1 
трлн 350 млрд теңге бөлу қажет. Жаңа 
бағдарлама əлемдік шешуші трендтерді 
зерттеу мен Қазақстанның барлық өңірін 
дегі жағдайды талдау негізінде жасалды. 
Онда таяудағы үш жылда мемлекеттің 
əлеуметтік саясатының іргетасына айна-
латын жəне бүкіл онжылдықтағы перс-
пективаны көздейтін нақты мақсаттар 
мен жобалар көрініс тапқан.

Өздеріңіз білетіндей, деп жалғады 
сөзін Президент, бізде Үкімет ауысып, 
оның құрамы 70 пайызға жаңарды. Жаңа 
Министрлер кабинетіне, барлық əкімге 
дереу мен жариялаған тапсырмаларды 
жүзеге асыруға кірісу керек. Үкіметтің əр 
мүшесі мен əкімдер жеке жауапкершілік 
алады жəне жұмыс нəтижелеріне жеке 
жауап беретін болады. Партия да 
халықтың күнделікті мəселелерін шешу-
ге белсенді араласуы тиіс. Бұл жұмысты 
«Халыққа көмек» жобасы күшейтеді 
ғой деп сенемін. Бүгінде қоғамның 
көкейкесті мəселелеріне жедел үн қатып, 
оларға меморгандардың назарын аударту 
маңызды. Бұл ең тиімді стратегия болмақ. 
Ол үшін халықпен кері байланыстың 
қуатты жүйесін қалыптастыру ке-
рек. Партияның қоғамдық қабылдау 
бөлмелерінің жұмысын күшейту 
маңызды. Осы мəселеде бюрократиялық 
сөзбұйдалыққа жол беруге болмайды. 
Мұның тек мемлекеттік жеңілдіктерге 
ғана емес, сондай-ақ волонтерлер мен 
кəсіпкер-меценаттар көрсететін атаулы 
əлеуметтік көмекке де қатысы бар.

Осылай дей келе, Елбасы «Нұр 
Отанның» барлық филиалы бəрінен 
бұрын осы жұмысқа бағдарлануы тиіс 
екенін атап өтті. Партия халықтың 
барлық жігінің мүддесін қорғап, азамат-
тар мен мемлекет арасын байланыстыра-
тын шешуші буын ретінде көрінуі тиіс. 
Бүгінде алдыңғы орынға қолданыстағы 
мемлекеттік бағдарламалардың, оның 
ішінде əлеуметтік саладағы бағдар ла-
ма лардың тиімділігі  мəселесі шығып 
отыр. Осыған орай, мен «Нұр Отанға» 
Президент Əкімшілігімен бірлесіп Мем-
лекеттік бағдарламалар мен рефор-
маларды жүзеге асырудың тиімділігі 
мен мониторингін бағалайтын орта-
лық құруды тапсырамын. Партия 
алаңында əр тоқсан сайын жауапты мем-
лекеттік органдардың мемлекеттік бағ-
дарламаларды қалай орындап жат қа ны 
туралы тыңдаулар өткізіп тұру қажет. 
Есептер маған беріліп тұратын болады. 
Солардың негізінде тиісті қоры тындылар 
жасаймыз, деді Мемлекет басшысы.

Елбасы, тұтастай алғанда, мына 
мəсе лені кезекті мəрте ерекше атап 
көрсетті: экономикалық даму халық-
тың əл-ауқатының нақты өсуіне бағыт-
талатын болуы тиіс. «Нұр Отан» «Ата-
мекен» кəсіпкерлер палатасымен 
бір лесіп, мемлекеттің бизнесті қолдау 
қағидаттарын жақсарту бойынша жұмыс 
істеуі керек. Жемқорлықты түбірімен 
жою бағытындағы мақсатты жұмыстар 
жалғастырылғаны жөн.

Президент келесі кезекте жастарға 
ерекше назар аударылуы қажеттігіне 
екпін түсірді. Өйткені жастар – 
болашағымыз! Осы орайда 2019 жылды 
Жастар жылы деп жариялағаны атап 
көрсетілді. Партия мемлекеттік жа-
стар саясатының тиімділігін арттыруға 
қол жеткізуі тиіс. Сонымен қатар «Нұр 
Отан» белсенді азаматтар үшін басты 
«əлеуметтік лифтілердің» бірі əрі барлық 
деңгейдегі мемлекеттік басқару жүйесі 
үшін кадрлардың қайнар көзі болуы 
керек. Заманауи басқарушылардың 
жаңа генерациясы «Партияның жастар 
резервінен» пайда болуы қажет.

ОНЖЫЛДЫҚ ПЕРСПЕКТИВАЛАРЫ: ҰЛТТЫҢ ЖАҢА ИГІЛІГІ

Барлық нұротандық нағыз патриоттар 
болулары жəне абырой-беделі кіршіксіз 
болулары тиіс. Партияның халық ал-
дын дағы беделі тек орталықтағы кең 
ауқымды акциялармен немесе іс-шара-
лар мен ғана өлшенбейді. Партияның 
обра зы қарапайым қазақстандықтардың 
көз алдында жергілікті жерлердегі күн-
делікті жұмыстармен қалыптасады. Бас-
тауыш партия ұйымдарының қызметі 
жер гілікті жерлердегі жəне өңірлердегі 
мəселелерді оң шешуге қабілеттілігімен 
ерекшеленсін. Партиялық іс-шаралардың 
мазмұндылығы, əсіресе өңірлердегі маз-
мұндылығы үшін жұмыс істеу керек. 
Халықтың əл-ауқатын арттырып, өмір 
сапасын жақсартудағы кең ауқымды 
міндеттер партиядан өз ісіне деген 
үлкен жауапкершілікті талап етеді. «Нұр 
Отан» қоғамдық бақылаудың басты 
инсти туты болуы қажет. Партияның 
бағдар ламасында бүгін мен айтқан бар-
лық ұсыныстар ескерілуі тиіс, деді 
Н.Назарбаев.

Елбасы сөзін «Нұр Отан» – толағай 
табыстың жəне болашаққа жол ашатын 
жарқын жетістіктердің партиясы. Біздің 
ұзақ мерзімді стратегиямыз, мол табиғи 
ресурсымыз, саяси ерікжігеріміз бар. 
Мемлекеттің қуаттылығы экономиканың 
даму қарқынымен жəне тұрғындардың 
тұрмыс сапасымен өлшенеді. Сондықтан 
мен өзіме сенім артқан халқымның 
болашақта емес, қазір бақытты болғанын 
көргім келеді. Біздің ұстанымымыз – 
татулық пен тыныштық, ұранымыз – 
береке мен бірлік. Тəуелсіз Қазақстанның 
арқа сүйейтін тірегі – баянды бейбітшілік 
пен келелі келісім! Бас партия болу 
дегеніміз – басқару емес, елге адал 
қызмет ету! Біз – халық бірлігінің 
партиясымыз. Бүгінгі съезд Қазақстанды 
дамытудың жаңа кезеңіне жол ашады. 
Ел тəуелсіздігінің 30 жылдығына 
бауырымыз бүтін, аманесен, мол 
табыспен жете берейік! Əрекет ететін кез 
келді, ағайын! Алға, «Нұр Отан»! Алға, 
Қазақстан! – деп аяқтады.

«НҰР ОТАН» – 
ЖАСАМПАЗДЫҚ ПЕН 
ДАМУДЫҢ 20 ЖЫЛЫ 

Президент өзінің сөзін аяқтаған 
соң съезді жүргізіп отырған Төрағаның 
бірінші орынбасары Мəулен Əшімбаев 
бірқатар шетелдік партия басшыларының 
атынан «Нұр Отанның» съезіне құт-
тықтау хаттар келіп түскенін жария 
етті. Соның ішінде құттықтаулар ресей-
лік «Единая Россия», Қытай ком му-
нистік партиясы, Түркияның «Əділет 
жəне даму», Əзербайжанның «Ени 
Əзербайжан», Тəжікстанның «Халық-
тық демократиялық» партия ларының, 
Вьетнамның Коммунистік партиясының 
төрағалары, осы елдер дің басшылары 
В.Путиннің, Си Цзиньпиннің, Р.Ердо-
ғанның, Ильхам Əлиевтің, Эмомали 
Рахмонның, Нгуен Фу Чонгтың атынан 
келгенін нақтылап өтті. АҚШ, Беларусь, 
Германия, Жапония, Италия, Қырғызстан, 
Молдавия, Өзбекстан, Румыния, Син-
гапур, Франция, Эстония жəне т.б. 
елдердің саяси партияларынан да құт-
тықтау жеделхаттар келгені жеткізілді.

Осыдан кейін сөз Алматы қала-
сының əкімі, «Нұр Отан» партиясы 
Алматы қалалық филиалының төрағасы 
Бауыржан Байбекке берілді. «Қарапайым 
қазақстандықтардың тұрмысын жақ-
сартуға, елдің əлеуметтік жағдайын күрт 
көтеруге осынша мол қаржының бөлінуі 
барша халқымызға жасалған үлкен 
қамқорлық деп білемін», деп бастады 
ол өзінің сөзін. Сондай-ақ Б.Байбек: 
«Біздің елімізде ғана емес, барлық əлемде 
қаржылық дағдарыс болып отырған 
жағдайда бұл шын мəніндегі теңдессіз 
шешім. Енді барлық деңгейдегі əкімдер 
Президенттің берген тапсырмаларын 
орындауға аянбай кірісулері керек. 
Мемлекет пен азаматтық қоғам арасында 
тиімді байланыс орнатуға дəнекер болу 
біздің міндетіміз» деді. Одан əрі ол 
партияның жаңа жарияланған 2030 жылға 
дейінгі бағдарламасы халықтың көкейінде 
тұрған барлық мəселелерге жауап беріп, 
ертеңіне деген сенімді арттыратын 
стратегия, деді. Оның айтуынша, пар-
тия ның 80 мың мүшесі бар Алматы қа-
ласы филиалының барлық бастауыш 
ұйым дарында бағдарлама кеңінен тал-

қыланды. Жүзден астам ұсыныстар 
түсіп, олардың бəрі ескерілген. «Бізде 
қарапайым халықтың мұқтаждықтары 
үнемі зерделеніп отырады. Соның 
арқасында партия қаладағы қоғамдық-
əлеуметтік жағдайды тұрақты түрде 
назарында ұстап келеді», деген ол Алматы 
филиалының нақты жұмыстары туралы 
айтып, қоғамдық қабылдау бөлмелері 
жұмыстарының тиімділігін атап өтті. 
«Былтыр келіп түскен 100 мыңға жуық 
өтініштің 70 пайызы бойынша аза маттар 
өз мəселелерін оң шешуге қол жет-
кізді. Алматыдағы коммуналдық қыз-
меттер тарифі орта есеппен 10 пайызға 
төмендетілді. 2016 жылдан бастап 
мемлекеттік балабақшалардың төлем-
ақысы азайтылды, бос тұрған 400-ден 
астам коттедж үйлерді пайдаланып, 
же ке  меншік балабақшалар ашуға қол 
жет кізілді. Бұл бастама мемлекет ара -
жатын шығындамай 20 мыңнан артық 
бүлдіршіннің балабақшаларға орна-
ласуы на жағдай жасады. Қалалық пар-
тия конференциясының шешімімен 
көп балалы мұқтаж аналарды қолдау мақ-
са тында партия атқаратын істердің жол 
картасы іске қосылды», деді Б.Байбек.

Келесі сөз Парламент Мəжілісінің 
депутаты, «Нұр Отан» партиясы фрак-
ция сы жетекшісінің орынбасары 
Нұртай Сабильяновқа берілді. Ол басым 
көпшілігі «Нұр Отан» партиясының 
мүшелері болып табылатын Парламент 
Президенттің батыл бастамаларын сапа-
лы заңнамалармен қамтамасыз етуде 
аянбай еңбек етіп келе жатқанын жеткізді. 
Соның ішінде «100 нақты қадам» Ұлт 
жоспарын» заңнамалармен қамтамасыз 
етіп қана қоймай, оның орындалуына 
мониторинг жасалып жүр. Президенттің 
«Бес əлеуметтік бастамасы» мен жыл 
сайынғы халыққа Жолдауларының ел 
тұрмысын жақсартуға жол аш қаны 
жет кізіліп, оны заңнамалық тұрғы-
дан қамтамасыз еткен заңдардың қа-
был  данғаны айтылды. «Алтыншы ша-
қырылымда Мəжіліс депутаттары 4 
мың нан астам елді мекендерде, шалғай 
ау дандарда болып, 10 мыңға жуық 
кездесулер өткізді. Осы кездесулерде 
барша қазақстандықтардың Елбасына 
деген зор құрметі мен ризашылығын 
көрдік. Президент бүгін де халықтың əл-
ауқатын арттыра түсуді көздеген күрделі 
шешімдер қабылдап отыр. Осының 
бəрі партияның жаңа бағдарламасында 
қамтылған. Халықты жұмыспен қамту, 
тұрмысы төмен отбасыларды қолдау, 
тұрғын үйлер салу, жергілікті жолдарды 
жөндеу, медициналық көмек көрсету, 
ауылдарды дамыту сияқтылар халықтың 
көкейінде жүрген өзекті мəселелер еді. 
Осы мəселелерді шешуге 2 трлн 350 
млрд теңгенің бөлінуі – тарихи шешім 
деп айтуымызға құқымыз бар», деді ол. 
Сонымен қатар Н.Сабильянов Елбасы 
көтерген «Құтты мекен – ауыл» атты жаңа 
бағдарламаның ауылдарды дамытуға тың 
серпін беретінін атап өтті.

Сөз кезегі «Аллюр» компаниялар 
тобы» АҚ директорлар кеңесінің төр-
ағасы Андрей Лаврентьевке беріл генде 
ол партияның қабылданғалы жатқан 
жаңа бағдарламасы еліміздің əрбір 
тұр ғынының өмір сапасын арттыруға 
бағыт талғанын атап өтті. Оның іске 
асуына біз барлық күш-жігерімізді сала-
мыз», деді ол. Одан əрі А.Лаврентьев 
отандық автоөнеркəсіптің дамуына 
тоқталып, мемлекет тарапынан жасалып 
жатқан қолдауға тоқталды. «Өткен 
жылы автоөнеркəсіп осы саладағы 
ең жоғары өсімге қол жеткізді. Оның 
үлесі Қазақстанның барлық машина 
жасау саласының 19 пайыздан артығын 
қамтыды. Біз былтыр 32 мың автомобиль 
шығардық, бұл алдыңғы жылдан 66 
пайызға артық. Оның үстіне отандық 
сатып алушылар саны да артып келеді. 
Егер 2014 жылы əрбір бесінші машина 
ғана отандық өндірістің өнімі болса, 
бүгінгі таңда барлық сатып алынған 
автомашиналардың əрбір екіншісі өз 
өніміміз болып отыр. Біз қазір Ресей, 
Беларусь, Тəжікстан жəне Қырғызстан 
елдеріне автомобиль экспорттаудамыз. 
Мұндай елдердің саны əлі де артатынына 
сенімдіміз. Өйткені биылға жоспарланған 
50 мың автомобильдің 20 пайызын 
экспортқа шығаруды көздеп отырмыз. 
Ал жақын болашақта біз жылдық өндіріс 
көлемін 100 мыңға жеткізуді жоспарлап 
қойдық, деді ол. Одан əрі кəсіпорын 
басшысы қазақстандық автоөнеркəсіп 

əлемдік айтулы инвесторлардың да 
қызығушылығын тудырып отырғанын 
жеткізді. «Автоөнеркəсіп компаниялары 
өздерінің алдына Қазақстан қалаларына 
экологиялық жағынан таза қоғамдық 
көліктер шығару міндетін де алдарына 
қойып отыр. Осы мақсатпен былтыр 
біз Ақтау, Ақтөбе, Атырау қалаларына 
электрмен жəне газбен жүретін 
автобустар шығардық. Биыл Шымкент, 
Павлодар, Талдықорған қалалары 
үшін сондай 1500 автобус шығаруды 
жоспарлап отырмыз. Ал Астана мен 
Алматыда мұндай көліктер көптен бері 
бар», деді А.Лаврентьев.

Ақжаулықты аналардың аманатын 
ар қалап келген көпбалалы ана Əлия 
Ақбасова тəуелсіздіктің алғашқы жыл-
дарындағы қиыншылықтарды көргенін, 
сол сəттерде бірнеше ай бойы айлық 
алмаған күндерді бастан өткізгенін айтып, 
кешегі күйімізден қазіргі күніміздің 
əлдеқайда жақсарғанын сөз етті. «Бү-
гінде мен – зейнеткермін, дегенмен қол 
қусырып отырған жоқпын. Аналар кеңе-
сінің төрайымымын. Жастарға ақыл-
кеңе сімізді беріп, жөн сілтеп отырамыз. 
Жастар алдыңғы буын аналардың сабы-
ры нан, байсалдылығынан үлгі алса екен», 
деді ол.

Ə.Ақбасова ана ретінде көпбалалы 
от басына жасаған қолдаулар мен 
əлеу  меттік бастамаларға орай қолға 
алын ған нақты істерді жылы қабыл-
да  ғанын жеткізді. «Жаңа ғана өзіңіз 
ха  барлағандай, көп балалы от ба сы лар-
ға қолдау көрсетілетінін, əлеу мет тік 
жəрдемақы көлемінің ұлғая тынын, бас-
пана мəселесінің де оң шешім табатынын 
айтып қатты қуанттыңыз. Мұның бəрі 
– көпбалалы отбасыларға үлкен өзгеріс 
алып келетін батыл баста малар. Бұл біздің 
болашаққа деген сенімімізді арттырды», 
деді Аналар кеңесінің төрайымы.

Сондай-ақ ол біраз бұрын хал-ахуал 
мен əлеуметтік жағдайға байланысты 
күрт төмендеп кеткен туу қарқынының 
да қайта қалпына келе бастағанын айтып: 
«Соның бір дəлелі, қазір əр жылда 46 
мың бала мектеп табалдырығын аттайды 
екен. Бұл керемет емес пе? Қазір аналар 
көпбалалы болудан қорықпайды», деді.

Өз кезегінде сөз алған «Зенченко и К» 
коммандиттік серіктестігі директорының 
орынбасары Иван Зенченко барлық 
партияластарын мерейтоймен құттықтай 
келе, қазірде Солтүстік Қазақстанның 
мақ танышына айналып үлгерген ірі 
кəсіп орын Елбасының бастауымен 
іске асырылған нақты мемлекеттік 
қол  дау лардың арқасында аяққа нық 
тұрғанын айтты. «Бүгінде Солтүстік 
Қа зақстан облысы ауылшаруашылық 
сала сында көш бастап тұр. Болашақта 
ауылшаруашылық саласы цифрлан 
дыруға көшеді деп үміттенемін. БҰҰ-ның 
болжамы бойынша, «ақылды техника» 
алдағы 30 жылда азық-түлік өндірісін 70 
пайызға арттыра алады», деді ол.

Солтүстік Қазақстан облысындағы 

40 мың нұротандықтың сəлемін қоса 
жеткізген кəсіпкер ауылшаруашылық 
секторы драйверге айналуы қажет екенін 
тілге тиек етті.

Мұнан кейін мінберге көтерілген 
«Нұр Отан» партиясы Батыс Қазақстан 
облысы Тасқала аудандық филиалы 
төрағасының бірінші орынбасары 
Думан Ғазиз жылдар бойы жол азабын 
тартып келген тасқалалықтардың алғы-
сын ала келгенін айтты. Аталған жол, 
яғни ұзындығы 104 шақырым болатын 
«Орал-Тасқала» жолы «Нұрлы жол» бағ-
дарламасы аясында салынған. Бұл, оның 
айтуынша, еліміздің батыс өңіріндегі 
шекара бойында орналасқан, 18 мыңнан 
аса тұрғыны бар аудан замана игіліктерін 
кеңінен пайдаланатынын айқын 
аңғартады.

Болашақтағы бағыт-бағдарға тоқтал-
ған ол: «Сіз 2030 жылға дейін халықтың 
таза ауыз сумен толық қамтылатынын 
айттыңыз. Осы тапсырма аясында 
ауданымыздағы шалғайда жатқан 6 
бірдей елді мекеннің таза ауыз сумен 
қамтылғанын, тасқалалықтардың таза 
ауыз сумен қамтылуы 95 пайызға, газбен 
қамтамасыз етілуі 97 пайызға жеткенін 
қуанышпен айтқым келеді», деді. Думан 
Ғазиздің, бұдан бөлек, шалғай ауылдарға 
арналған мемлекеттік бағдарламалардың 
қолдауын көріп келе жатқанын жеткізді. 
«Дипломмен – ауылға!» бағдарламасы 
бойынша Тасқала ауданына соңғы үш 
жылда 160 мың жас маман жұмысқа келді. 
Осылайша аудандағы білімді жастардың 
қатары артты. 2030 жылдарға арналған 
даму бағдарламасында қарастырылған 
«Ауыл – ел бесігі» жобасы осы аталған 
бағыттағы жұмыстарды жалғастыруға 
септігін тигізеді», деді ол.

Бұдан соң сөз алған Ақмола 
облысының Максимовка елді мекенінде 
тігін фабрикасының жұмысын жүргізіп 
отырған «SAMHAT» ЖШС бас 
директоры Самал Тілеубаева алдымен 
съезге қатысушыларды Ақмола облысы 
тұрғындарының атынан партияның 20 
жылдығымен құттықтады. 

Кəсіпкер еліміздің əрбір азаматының 
əл-ауқатын жақсарту мемлекет 
тарапынан шағын жəне орта бизнеске 
көрсетілетін қолдаумен біте қайнасып 
жатқандығына тоқталды. Сондықтан да 
партия бағдарламасында 2030 жылға 
дейін аталған саланы қаржыландыру 
деңгейін арттыру көзделген.

– Бұл – салмақты көрсеткіш. Оған 
жету үшін нақты жұмыс жүргізу қажет.
Партияда шағын жəне орта бизнесті 
қолдау бағдарламасы жасақталған. Мем-
лекет қазірдің өзінде көмек көрсетуде. 
Нұрсұлтан Əбішұлы, заманның ең қиын 
уақыттарында Сіз шағын жəне орта 
бизнеске айтарлықтай қолдау көрсеттіңіз. 
Қазір ел экономикасының өсімін біздің 
кəсіпорынға қарап-ақ бағалауға болады, 
– деді кəсіпорын директоры.

Айтса айтқандай, қазір «SAMHAT» 

аяқкиім фабрикасының өнімдері ішкі 
нарықпен қатар, көршілес мемлекеттерде 
де сұранысқа ие. Тіпті жергілікті өнім-
дердің алғашқы легі Беларусь еліне 
экспорттала бастаған. Фабрика дирек-
торының айтуынша, отандық өнімдер 
сапасы мен бағасы, дизайны бойынша 
импорттық өнімдерден кем түспейді.

Одан əрі, Самал Тілеубаеваның 
Мемлекет басшысына «Сіз отандық 
өнімді тұтыну туралы жиі айтасыз. Біз, 
қазақстандық өндірушілер, Сізге осындай 
зор қолдауыңыз үшін рахмет айтамыз» 
деген еді, Нұрсұлтан Назарбаев: «Өзгелер 
менің айтқанымды орындауға асығатын 
емес қой», деп баяндамашының сөзін 
бөлді.

– Тырысамыз, – деді күле жауап беріп, 
сөзін жалғай түскен С.Тілеубаева аяқкиім 
фабрикасының өнімдері отандық теріден 
тігілетінін, былтыр «Қазақстанның 
үздік тауары» конкурсында жүлдегер 
атанғандарын, компанияның елдегі 
индустриялық-инновациялық бағдар-
ламаға белсене қатысатындығын, 2016 
жылы «Бизнестің жол картасы-2020» 
бағдарламасы бойынша 120 млн теңге 
көлемінде несие алып, тыныстарының 
кеңейе түскендігін айтып берді.

Сонымен қатар фабрика директоры 
өз сөзінде отандық жеңіл өнеркəсіп 
саласындағы қиыншылықтарға да 
тоқталды. Атап айтқанда, ұзақ мерзімді 
несиелеу бағдарламаларының жоқтығы, 
кадр тапшылығы бұл саланың дамуына 
тежеу болып отырғанға ұқсайды.

– Сіз бұған дейін де бірнеше 
рет айтқаныңыздай, экономиканың 
болашағы – білікті мамандар қолында. 
Мамандар болмаса, жаңа технологиялар 
да енгізілмейді. Еңбек өнімділігі арт 
пайды. Біз бизнестің əлеуметтік жауап-
кершілігіне де баса мəн берудеміз. 
Ауылдық жерлерде жұмыспен қамту 
мəселесі өткір тұр. Оны шешудің 
жолы – жеңіл өнеркəсіпті дамыту. 
Ұсы нысым – ауылдық жерде жеңіл 
өнеркəсіп орындарын құрып, дамыту, 
– деп Мемлекет басшысының алдында 
ағынан жарылған кəсіпкер партияның 
жаңа бағдарламасында көрсетілген 
мақсаттарға жетуге аянбай үлес қоса-
тындықтарын айтты.

«Нұр Отан» партиясының кезекті 
съезіндегі делегаттар баса назар аударған 
баяндамалардың бірін Халықаралық 
Түркі академиясының президенті, 
«Егемен Қазақстан» республикалық 
газеті» АҚ басқарма төрағасы Дархан 
Қыдырəлі жасады.

– Осы жеңісті, жемісті жиырма 
жылдың ел шежіресіне алтын əріптермен 
жазылары анық. Азаттықтың арайлы 
таңынан көшіңіз құйылды, жұртыңыз 
жиылды! Ойдағы орнап, көңіл жайланды. 
Береке-бірлігі бекем байтағыңызға бақыт 
байланды. Ең бастысы, қазақ болу – үлкен 
мақтанышқа айналды! Партия қашанда 
осы тағдыршешті тарихи істердің бел 

ортасында жүрді. Өзегін өзіңіз салып 
берген үлкен үрдіс жалғаса береді деп 
сенеміз! – дей келе, Д.Қыдырəлі ел 
газеті «Egemen Qaqzaqstan» басылы-
мына ауыл тұрғындарынан көптеген 
хаттар келетіндігін, қарапайым оқырман 
көбіне шалғайдағы ауылдың жай-
күйі мен əлеуметтік мəселелер туралы 
жазатындығын айтты.

– Сондықтан бүгін əлеуметтің 
əлеуетін арттыруға қатысты баса 
айтқан бағдарлы сөзіңіз – халықтың аз 
қамтылған бөлігін қолдау, табысы төмен 
азаматтардың баспана мəселесін шешу, 
өңірлерді кешенді дамыту туралы берген 
тапсырмаңыз көпшіліктің көкейінен 
шығып, көңіл төрінен орын алды 
деп ойлаймыз! Бюджет саласындағы 
қызметкерлердің жалақысын көтеру 
туралы тапсырмаңыз миллионнан аса 
азаматтарды қуанышқа бөлейді. Атаулы 
əлеуметтік көмек алатындардың қатары 
артуы да маңызды.

Бұл көпбалалы отбасылар үшін 
үлкен демеу болары анық. Көпбалалы 
отбасыларды тұрғын үймен қамту туралы 
тапсырмаңыз да өте өзекті. Бұл орайда 
«Бақытты отбасы» жобасы аясында 
партия алға қойған мақсаттарыңызды 
лайықты орындауы тиіс. Сіздің баста 
маңызбен қолға алынған «Ауыл – ел 
бесігі» жобасы да ауылда тұратын ағайын 
үшін аса қажетті деп білеміз. «Құтты 
мекен» партиялық жобасы аясында «Нұр 
Отан» өңірлерді дамыту, жолдарды 
жөндеу, халықты таза ауыз су жəне 
көгілдір отынмен қамту туралы жүктеген 
міндеттеріңізді жүзеге асыруға үлес 
қосады деп ойлаймыз, – деді Д.Қыдырəлі.

Дархан Қыдырəлі қоғамның осал 
азаматтарын əлеуметтік кешенді қолдау 
əлемнің дамыған елдерінде де кездесе 
бермейтіндігіне тоқталды.

– Бұл ретте ғалымдардың қоғамдық-
əлеуметтік тақырыптарды терең əрі 
кешенді зерттеуі еліміздегі түйінді 
мəселелердің оң шешілуіне игі ықпалын 
тигізері анық, – деді ел газетінің басшысы.

Халықаралық Түркі академиясының 
президенті одан əрі Елбасының 2011 
жылы Түркістанда зиялы қауым өкіл-
дерімен кездесуінде қоғамдық келі сімнің 
кепілі еліміздегі барлық этнос тардың 
қазақ тілі, қазақ тарихы жəне мəдениетін 
меңгерумен тікелей бай ланысты екенін 
баса айтқанын еске салды.

Д.Қыдырəлінің айтуынша, бүгінгі 
мерейлі мезетте қабылданған партия бағ-
дар ламасы осы идеямен қабысып отыр.

– Партияның «қазақ халқының тілін, 
тарихын, дəстүрлерін, гуманитарлық 
жəне имандылық қағидаттарын 
елімізде тұратын барлық этностық 
топтардың өкілдері арасында кеңінен 
насихаттау» туралы бастамасы жастарды 
патриотизмге тəрбиелеумен бірге, 
ұлттық бірегейлікті қамтамасыз етеді 
деп ойлаймыз. Біз тарихы тоналған, 
жадысы жоғалған жұрттың бірі едік. 
Тəу етер Тəуелсіздікпен бірге өш-
кеніміз жанып, өткеніміз анық көріне 
бастады. Ел тарихына деген айрықша 
жанашырлығыңызбен барымыз бүтін-
деліп, жоғымыз түгенделіп келеді. 
«Болашаққа бағдар: рухани жаңғыру», 
«Ұлы даланың жеті қыры» атты мақа-
лаларыңыз болашағымыздың бұлжымас 
бағдарына, адастырмас темірқазығына 
айналды. Рухани жаңғыру – санаға сəуле 
ұялатып, ойды отарсыздандыратын, елдің 
еңсесін тіктейтін, өзіне деген сенімін 
еселейтін ауқымды іс. Осы ғаламат 
жобаны іске асыруда «Нұр Отанның» 
жаңа форматтағы игі бастамалары елдің 
ыстық ықыласына ие болуда, – деді 
Д.Қыдырəлі.

– Осы орайда, «Ұлы даланың жеті 
қыры» жылқының жалында өскен 
жауын гер жұрттың қалғып кеткен пас-
сио  нарлық рухын қайта оятқандай 
болды! Сондықтан мақалаңызды Бай-
қалдан Балқанға дейінгі бауырлас елдер 
«ұлттық код», «рухани иммунитет» 
ретінде қабылдады. Əзірет қонған əз 
қала – Түркістан қайта түлеп, Орталық 
Азиядағы ынтымақтың рухани ұйытқысы 
атанды. Ұлы дала əлемдік түркологияның 
жаңа бағытына айналды! – деп сөзін 
қорытқан Түркі академиясының прези-
денті жаңадан қабылданған бағдар лама 
баршаны қанаттандырып, болашақта биік 
белестерді бағындыруға бағдар боларына 
сенім білдірді.

«Егемен Қазақстан» газеті.

ОНЖЫЛДЫҚ ПЕРСПЕКТИВАЛАРЫ: ҰЛТТЫҢ ЖАҢА ИГІЛІГІ

Осы орайда партияға үлкен 
міндеттер жүктеліп отыр. Ел-
басы партияның жергілікті 
бастауыш ұйымдары  тұрғын-
дардың күнделікті мəселелерін 
шешуге белсене атсалыса-
тын болады деді.  Бүгіннен 
бастап жүзеге асырыла ба-
стайтын "Халыққа көмек" 
жобасы көмекке келеді. Ал, 
əкімдерге көмекке мұқ таж от-
басыларына арналған өңірлік 
бағдарламаларын қайта қарап, 
пар тия ның "Бақытты отбасы" 
жоба сымен ыңғайластыруды 
тапсырды. Ол Қазақстандағы 
отбасы инсти тутын жүйелі 
түрде қолдауға бағыт талған.

Қазіргі таңда қоғамның 
өзекті мəселелеріне мемле-
кеттік орган дар дың наза-
рын аударып, олардың жедел 
əрекет етуіне ықпал жасау 
аса маңызды. Сондықтан 
тұрғындармен байланыстың 

мықты жүйесін жасау қажет-
тігіне назар аударды. Бұл  
жүйе тұрғындарға көмек көр-
сетуде "осы жерде жəне қазір" 
қағидаты бойынша жұмыс 
істейтін "бір терезенің" мін-
детін атқаруы тиіс. Осы 
мəселеде бюрократтық созба-
лаң дыққа салуға тіпті де жол 
берілмеуі керек. Бұл талап тек 
мемлекет тарапынан бері летін 
жеңілдіктерге ғана емес, со-
нымен бірге волонтерлер мен 
кə сіп кер-меценаттар көрсе-
тетін ад рес тік көмектерге де 
қатысты бол мақ. Мемлекет 
басшысы "Нұр Отан ның" 
бар лық филиалдары осы 
бағыт та жұмысты күшейтуі 
қажет  тігін атап өтті. Партия 
халықтың барлық бөлігінің 
мүд десін қорғаушы ретінде 
мем лекет пен халық арасын 
жалғастыратын негізгі буынға 
айналуы тиіс. 

Елбасы барлық мемле-
кеттік бағ дар ламалардың, 
оның ішінде, əрине, əлеуметтік 
салаға қатыстылары да бар, 
тиімді жұмыс істеуі алғашқы 
кезектегі мəселелердің бірі 
екеніне баса назар аударды. 
Соған байланысты "Нұр Отан" 
мен Президент əкімшілігі 

бірлесіп, жұмыс істеп тұрған 
мемлекеттік бағдарламалар 
мен реформалардың тиімділігі 
мен орындалу мониторингін 
бағалау орталығын құруды тап-
сырды. Əр тоқсан сайын пар-
тия алаңдарында мемлекеттік 
бағдарламалардың жүзеге 
асуына жауапты мемлекеттік 
органдардың есебі өткізіліп 
тұратын болады. Сөз жоқ, 
бұның бəрі жұмыс тың тиім-
ділігін арттырады.

Мемлекет басшысы съез-
ге қаты су шылар мен барлық 
нұротан дық тарды  партияның 
20 жылдық мерейтойымен 
құт тықтады. Сындарлы жыл-
дарда жанынан табылып, биік 
белестерді бағындыруға ат-
са лысқан нұротандықтарға 
ал ғы сын білдіре отырып, елі-
міздің бас партиясы ол басқару 
емес, елге қызмет ету партия-
сы екенін тағы бір мəрте еске 
салып өтті. 

Ибадулла 
ҚҰТТЫҚОЖАЕВ,

"Нұр Отан" партиясы 
Қызылорда облыстық 

филиалы төрағасының 
бірінші орынбасары, 

съезд делегаты.

ЕЛГЕ ҚЫЗМЕТТІҢ ЖАҢА ПӘРМЕНІ
Президент съезде ел тұрғындарының әл-ауқатын арттыру, әсіресе 

тұрмысы төмен, аз қамтамасыз етілген, сондай-ақ көпбалалы отбасы 
мүшелерінің өмір сүру сапасын жақсарту  бағытындағы нақты шаралар-
ды жария етті. Осы мақсатқа бюджеттен және Ұлттық қордан қомақты 
қаржы бөлінеді.

ПАРТИЯНЫҢ САЯСИ 
КЕҢЕС МҮШЕЛІГІНЕ 
САЙЛАНДЫ

26 ақпан  күні «Нұр Отан» партия-
сы Төраға сының бірінші орынбасары 
Мәулен Әшімбаевтың төрағалығымен 
партия Саяси кеңесінің отырысы 
өтті. Оған Саяси кеңес мүшелері, 
оның ішінде Парламент депутаттары, 
атқарушы мемлекеттік органдардың 
және үкіметтік емес ұйымдардың 
басшылары, кәсіпкерлер, әлеуметтік 
сала өкілдері, Қазақстан халқы 
Ассамблеясының мүшелері қатысты. 
Сондай-ақ отырысқа партияның 
кезекті XVIII съезінің делегаттары да 
шақырылды.

Отырыста кезекті XVIII съездің жұмыс органдары 
– Мандаттық, Есептік, Редакциялық комиссиялардың 
жəне съезд хатшылығының жеке құрамдары қаралып, 
ұсынылды.

Ал, партия съезінде Саяси кеңесітің жаңа құрамы 
таныстырылды. Олардың қатарында облыстан 
Ə.Тəжекеев (Қорқыт ата атындағы ҚМУ Археоло-
гия жəне этнография» ғылыми-зерттеу орталығының 
жетекшісі), А.Ерхатов (облыстық мəслихат депута-
ты), Б.Танбаева («Теміржол» филиалы төрағасының 
бірінші орынбасары) бар.

«СБ» ақпарат.

Көпшіліктің көкейіндегі мəсе-
ле лерді дөп басып, азаматтардың 
əл-ауқатын арттыру бағытында 
тағы да тарихи шешім қабылдады. 
Халықты жұмыспен қамту, 
тұрмысы төмен отбасылар-
ды қолдау, тұрғын үйлер салу, 

жергілікті жолдарды жөндеу, 
медициналық көмек көрсету, ау-
ылдар мен шағын қалаларды да-
мыту сияқты мəселелерді шешуге 
қыруар қаржы бөлуді тапсырды. 

«Нұр Отан» партиясы өзінің 
жиыр мажылдық тарихында тəу-
ел сіз Қазақстанның əлеуметтік-
эконо микалық тұрғыдан өсіп-
өркендеуіне елеулі үлес қосқанын 
айтуға тиіспіз. Жетекші партияның 
осы жолғы бастамалары да дер 
кезінде қолға алынды деген ой-
дамын. Ең бастысы, олардың 
көпшілігі əлеуметтік салаға бағыт-
талып отыр. Ал тұрғындардың 
өмір сүру деңгейін көтеру əрқашан 
мемлекеттік саясаттың ажырамас 
бөлігі болып қала бермек. 

Аманбай ЕРХАТОВ, 
облыстық мәслихат

депутаты,
съезд делегаты.

КӨПТІҢ КӨКЕЙІНДЕГІНІ
ДӨП БАСТЫ

Халықтың тұрмыс сапасын көтеру, әлеуметтік сая-
сатты жетілдіру – Елбасының басты назарында. «Нұр 
Отан» партиясының кезекті съезінде Президент бұл 
бағытқа басымдық бере отырып, алдымызға ауқымды 
міндеттер қойды. 



«Сыр бойы», «Кызылординские вести», «Ақмешіт апталығы», 
«Ақмешіт жастары» және ауданның барлық басылымдарына 

хабарландыру орналастырғыңыз келсе: 
70-00-52  телефон ы арқылы байланысуға болады.  

E-maіl: smjarnama@mail.ru

Орманның айналадағы қор
шаған ортаға да үлкен әсері 
бар, сонымен қатар, дәрілік 
өсімдіктерге де бай. Әр нәрсенің 
жауы бар демекші, осы әсем 
дүниені түп орнымен құртып 
жіберетін орманның үлкен жауы 
өрт екені анық. Өрт қашан бол
сын қауіпті. Соның ішінде ор
ман өрті ең қатерлі апаттардың 
бірі. Оны ауыздықтау өте 
қиын, әсіресе жаз маусымында 
болған өрттер орнында қапқара 
алаңқайлар, кей кезде үлкен қара 
дала қалады. Сонымен қатар, 
қаншама құнды өсімдіктер 
түбірімен жойы лады, аңдар бас 
сауғалап қашып жан сақтауға 
жанталасады, егістік тер ге, 
ауылдарға қауіп төн діреді.

Әлемдік статистика бойын
ша өрттің үш проценті ғана 
най зағайдан немесе өзге табиғи 
себептерден болады екен. Ал 
қалған жағдайларда адамдар 
өздері кінәлі.

Облыс көлеміндегі орман заң
дылығын, аң аулау тәртібін бұзу 
фактілері мен дала өрттерінің 
дені аудан, ауыл әкімшіліктеріне 

қарасты жерлерде болады.
Күн жылынысымен ор ман 

қорғау мекемелерінде дай ын
дық жұмыстары қолға алына
ды. Барлық орман қорғау меке
мелерімен бір лесіп жиналыс 
өткізіледі.

Жазғыкүзгі маусымның құр 
ғақ әрі ыстық болуына байланыс
ты орманды, тоғайлы жерлерде 
жеке және заңды тұл ғалардан 
өрт қауіпсіздігі та лаптарының 
орындалуын қам тамасыз ету 
сұралады.

Инспекция мамандары ел
ді мекендерде болып, сек
сеуіл, жың ғыл және басқа да 
ағашбұта лардың заңсыз кесі
луіне жол бер меу, орман, дала 
өрттерін болдырмау тақы ры
бында түсіндірме жұ мыс тарын 
жүргізуде.

                       
Ақгүл ЕРІМБЕТОВА, 
Қызылорда облыстық 
орман және аңшылық 

шаруашылығы аумақтық 
инспекциясының 

бас маманы.

Орман алқаптарын 
өрттен қорғайық
Жанымызға сая болар тұмса табиғаттың таңғалды

ратын ғажайып жұмбаққа толы сұлулығы өз алдына 
бір тақырып. Бүгінде ормантоғайларға барып, таза ауа
мен тыныстап, демалысын көңілді өткізгісі келетіндер 
көп. Сондықтан да орман алқаптарын өрттен қорғау 
азаматтық парызымыз.

Қызылорда облысының кә
сіп керлер палатасы облыс тұр
ғындары үшін АҚПАРАТТЫҚ 
ҚЫЗМЕТ ҰСЫНАДЫ. Кәсіп
керлерді ақпараттық қамту қыз
меті әрекет етуші және кәсіпті 
жаңадан  бастаған кәсіпкерлерге, 
сонымен қатар кәсіпкерлік бас
тамасы бар тұрғындарға об
лыстың барлық аудандарында 
орналасқан Кәсіпкерлерді қолдау 
орталықтарында көрсетіледі.

Келесідей қызмет түрлері 
ұсынылады:

1. Орта және шағын кәсіп
керлікті, кәсібін жаңадан баста
ғысы келетін тұрғындарды 
мем   лекеттік қолдау жайлы ақпа
рат тандыру;

2. Шағын және орта кәсіп
керлік субъектілерін қолдаудың 
«Бір терезе» ұстанымы негізінде 
мемлекеттік қаржылай емес кө
мек түрі;

3. Орта және шағын кәсіп
керлік, жаңадан басталатын 
кәсіпкерлік субъектісіне мемле
кеттік қаржылай емес көмекті 
функционалды түрде жүзеге 
асыру;

4. Қаржылай емес көмекті 
алу үшін шағын және орта кә
сіпкерлерден және кәсіпкер лік ті 
жаңадан бастағысы келетін тұр
ғындардың арызын жинау;                                                                     

5. Кәсіпкерлікпен айналысу 
үшін, оны ашу және жүргізуге 
кеңес беру қызметі;

6. Қаржылық институттары
мен жұмыс жасау талаптары 
түсіндіріледі.

ҚЫЗМЕТТЕР АҚЫСЫЗ 
ТҮР ДЕ КӨРСЕТІЛЕДІ.  

Кәсіпкерлікті қолдау орта
лықтарының мекенжайлары:

Арал ауданы – Арал қ., 
Бақтыбай батыр ксі, №46 үй, 
тел.: 8/72433/79199;

Қазалы ауданы –  Әйтеке би 
кенті – Әйтеке би ксі,  №9 үй, 
тел.: 8/72438/79243;

Қазалы ауданы –  Қазалы 
қаласы – Жалаңтөс баһадүр ксі,  
№23 үй, тел.: 8/72433/79199;

Қармақшы ауданы – Жоса
лы кенті, Көшербаев ксі, №36 
үй, тел.: 8/72437/79120;

Жалағаш ауданы –  
Жалағаш кенті, Қазыбек би ксі, 
№47 үй, тел.: 8/72431/79199;

Сырдария ауданы – Те рең
өзек кенті, Қонаев ксі, № 12 А 
үй, тел.: 8/72436/79179;

Шиелі ауданы –  Шиелі кен
ті, Рысқұлов ксі, №5 үй, тел.: 
8/72432/79255;

Жаңақорған ауданы –  Жа
ңа қорған кенті, А.Иманов ксі, 
№134 «а» үй, тел.: 8/72435/79120;

Қармақшы ауданы – Бай
қоңыр қаласы, Абай даңғылы 
№16, тел.: 8/33622/23527.

Анықтама үшін телефон: 
400874, 400202.

СallCenter  1432.

Қызылорда облысының кә
сіп керлер палатасы «Кә сіп кер
лер үшін сервистік қолдау»  ком
по нентінің жүзеге асырылып 
жат  қан дығын хабарлайды.

Төмендегі қызмет түрлері 
онлайн түрде www.services.
atameken.kz порталы арқылы 
көрсетіледі: 

1. Бухгалтерлік және салық 
есептілігін жүргізу, сондайақ 
ста тистикалық есептілікті жасау 
қыз меттері;

2. Кеден рәсімдері бойынша 
қызметтер;

3. Кәсіпкерлердің және кә
сіп керлік бастамасы бар тұрғын
дардың өтінімдерін сүйемелдеу;

4. Заң қызметтері;
5. Маркетинг сұрақтары бой

ынша қызметтер;
6. Ақпараттық технология

лардың қызмет көрсетуі сала
сында кеңес беру қызметтері;

7. Мемлекеттік сатып алулар, 
ұлттық компаниялар мен жер 
қойнауын қолданушылардың 
сатып алулары бойынша 
қызметтер;

8. Мемлекеттікжекешелік 
әріп тестік саласындағы қызмет
тер.

Сондайақ, Қызылорда 
қа ласындағы кәсіпкерлерге 
қыз мет көрсету орталығында 
тө мен дегі қызметтерді офлайн 
түрде алуға болады:

1. Бухгалтерлік және салық 
есептілігін жүргізу, сондайақ 
ста тистикалық есептілікті жасау 
қыз меттері;

2. Кәсіпкерлердің және кәсіп
керлік бастамасы бар тұрғын дар
дың өтінімдерін сүйемелдеу;

3. Маркетинг сұрақтары бой
ынша қызметтер.

Толығырақ мәліметті Қызыл

орда қаласы, Желтоқсан көшесі, 
42 мекенжайында орналасқан 
Қы зылорда облысының кәсіп
керлер палатасының Кәсіп кер
лерге қыз мет көрсету орталы
ғынан алуға болады.

Облыс аудандарындағы  Қы
зылорда облысының кәсіпкер
лер палатасының филиалындағы 
Кә сіпкерлікті қолдау орталық
та рында қызмет түрлері кәсіп
керлер өтініші бойынша көрсе
тіледі.

Кәсіпкерлікті қолдау орта
лықтарының мекенжайлары:

Арал ауданы – Арал қ., 
Бақтыбай батыр ксі, №46 үй, 
тел.: 8/72433/79199;

Қазалы ауданы – Әйтеке би 
кенті – Әйтеке би ксі,  №9 үй, 
тел.:8/72438/79243;

Қазалы ауданы –  Қазалы 
қаласы – Жалаңтөс баһадүр ксі,  
№23 үй, тел.: 8/72433/79199;

Қармақшы ауданы – Жо
салы кенті, Көшербаев ксі, №36 
үй, тел.: 8/72437/79120;

Жалағаш ауданы –  
Жалағаш кенті, Қазыбек би ксі, 
№47 үй, тел.: 8/72431/79199;

Сырдария ауданы – 
Тереңөзек кенті, Қонаев ксі, № 
12 А үй, тел.: 8/72436/79179;

Шиелі ауданы – Шиелі 
кенті, Рысқұлов ксі, №5 үй, тел.: 
8/72432/79255;

Жаңақорған ауданы –  Жа
ңақорған кенті, А.Иманов ксі, 
№134 «а» үй, тел.: 8/72435/79120;

Қармақшы ауданы – Бай
қо ңыр қаласы, Абай даңғылы 
№16, тел.:8/33622/23527.

Анықтама үшін теле
фон: 400874, 400202.

СallCenter  1432.

Хабарландырулар

Хабарлама
«ПетроҚазақстан Құмкөл Ресорсиз» АҚ 2007 жылғы 9 қаңтардағы 

№212ІІІ Қазақстан Республикасының Экология кодексінің 57бабының та
лаптарына сәйкес (1923) «Батыс Тұзкөл кенішінде су айдамалау жүйесі. 
№№ 1, 13, 43 және 124 ұңғымаларға айдамалау желілерін тарту» жұмыс 
жобасы жөніндегі құжаттаманың мемлекеттік экологиялық сараптамаға 
жолданғандығы жайлы хабарлайды. 

Барлық мүдделі азаматтар мен қоғамдық бірлестіктерге мемлекеттік 
сараптамадан өткізу кезеңінде өздерінің ойпікірлерін білдіру мүмкіндігі 
беріледі.

Анықтама алу телефоны (7242) 299192.

Қызылорда қаласының жеке нотариусы Қал
тайқызы Ақтолқын 2016 жылдың 12 қара шасында 
қайтыс болған, Қызылорда қаласы, Қосшыңырау 
а/о, Абай ауылында тұрған азаматша Нарманова 
Марияның атынан мұралық істің ашылғанын хабар
лайды.

Мұрагерлер болса, мына мекенжайға хабар
ласуын сұраймыз: Қызылорда қаласы, Торай
ғыров көшесі №80А/12, тел.: 8 (7242) 25 55 23.

Қызылорда қаласының жеке нотариусы Қал
тайқызы Ақтолқын 2007 жылдың  11 шілдесінде 
қайтыс болған, Қызылорда қаласы, Қосшыңырау 
а/о, Абай ауылында тұрған азамат Абуов Кадирбек 
Абуовичтің атынан мұралық істің ашылғанын хабар
лайды.

Мұрагерлер болса, мына мекенжайға хабар
ласуын сұраймыз: Қызылорда қаласы, Торай
ғыров көшесі №80А/12, тел.: 8 (7242) 25 55 23.

МҰРАЛЫҚ ІС АШЫЛДЫ

Хабарландыру
“Шырақ” клиникасында 

медицина ғылымының канди
даты, жоғары санатты дәрігер 
Сабырбаев Нурлан Бердауле
тович катарактаға ота жасай
ды. 

Мекенжайы: 
Қызылорда қаласы, 

Айтбаев көшесі 29, 
байланыс тел.: 263295, 

8 777 958 00 28. 

(ҚР Денсаулық сақтау министрлігі 
Қоғамдық денсаулық сақтау комитетінің 
Алматы қаласының қоғамдық денсаулық 

сақтау департаментінен 25.08.2017 
жылы №KZ33VBM00680384 сертификаты 

берілген)

Облыстық Қазақстан халқы 
Ассамблеясы аймақтағы қоғамдық 
келісімді, саяси тұрақтылық 
пен жалпыұлттық бірлікті ны
ғай туда жүйелі жұмыстар атқа
руда.  Мәселен, “Рухани жаң
ғы ру” бағдарламасы аясында 
«Қайы   рымдылық керуені» ак
циясы, «Ұлы дала елі» тарихи
танымдық экспедициясы және 
«Сыр елі – достық мекені» атты 
жобаларын қолға алды. Соны
мен бірге аймақта меценаттардың 
қолдауымен 798 қайырымдылық 
ісшара ұйымдастырылып, 24794 
адамға 270 млн 809 мың теңгенің 
көмегі көрсетілген. Оған қоса 
этномәдени бірлестіктердің қа
ты суымен «Сыр елі – достық 
мекені» жобасы аясында «Сла
вяне» этномәдени бірлестігінің 
20 жылдығы, татар этномәдени 
бірлестігінің негізін қалаушы, 
белгілі ұстаз Н.Ахмадееваның 100, 
корей халқының ұлттық батыры 
Хон Бом Доның 150 жылдығы 
жоғары деңгейде аталып өтілді. 
Өзбекстанның Қазақстандағы жылы 
шеңберінде өзбек халқының тари
хын, салтдәстүрін насихаттайтын 
түрлі шаралар ұйымдастырылып, 
«Дос тық – баға жетпес байлық» 
тақы рыбындағы салтанатты шара
мен қорытындыланды.

– Біздің жұмысымыз – этно
мәдени бірлестіктерді көрсету ғана 
емес, ел ішіндегі тұрақтылықты 
сақтау. Осы мақ сатта Ассамблея 
жанындағы қо ғамдық келісім 
кеңес тері туралы да айтуға бола
ды. Олар – мемлекеттік бағдар
ла маларды, жаңа өзгерістер мен 
заңдарды, әкімдіктердің қолға ал
ған жұ мыстарын әрбір тұр ғынға 
жеткі зуге барынша атсалысуда. 
Мы салы, өткен жылы облыс бой
ынша 165 қоғамдық ке лісім кеңесі 
жұмыс істеді. Олар дың ықпалымен 

аймақ тұрғын дарының 255 
әлеуметтік мәселесі шешімін тау
ып, тиісті мемлекеттік нысандарға 
109 ұсыныс берілді. Бұдан бөлек, 
аналар кеңесінің жұмысына да аса 
мән беріп отырмыз. Себебі, жа
стар арасында көп болып кеңесетін 

мәселе жетерлік. Осы ған сәйкес 
Аналар кеңесі «Шаңырақ» жас 
қызкеліншектер клубымен, жас 
отбасыларға әлеу меттікпсихо ло
гия лық кеңес беру орта лығымен, 
«Сыр аналары» қо ғамдық қорымен, 
«Бек заттар мен бекзадалар» клу
бы мен ты ғыз жұмыс жасайды. Со
нымен қатар, «Ұрпақтар сабақ тас
тығы», «Қызы мен анасы» және 
тағы басқа маңызы зор жоба лар
ды қолға алып келеді. Оған қоса, 
кеңестің ұйымдастыруымен Ана лар 
форумын өткізу дәстүрге айнал
ды, – дейді облыстық ҚХА хатшы
лығының меңгерушісі Л.Тө решова.

Елімізде 2011 жылы “Медиа

ция туралы” заң қабылданғандығы 
белгілі. Алайда, сол уақыттан бері 
даулы мәселені сотқа жеткізбей 
шешуде медиация ұйымдарының 
жұмыстарынан белсенділік бай
қалмаған. Бірақ соңғы жылда
ры аталған ұйымның жұмысына 
жүгінушілер қатары көбеюде.   
Бүгінде өңірде 57 кәсіби және 615 
кәсіби емес медиатор тіркеліп отыр. 
Соның негізінде кәсіби емес медиа
торлар 371 дауды кеңес беру саты
сында шешті, 543 дау сот алдында 
шешімін тапты. Ал, кәсіби медиа
торлар арқылы сотқа жеткен 2351 
дау қысқартылған. Осы ретте, сотқа 
жеткізбей, мәселені даудамайсыз 

шешуді алғаш болып қолға алған 
Сыр өңірі екенін айта кеткен жөн.

ҚХАның бастамасымен өткен 
жылы қыр күйек айында өңірімізде 
рес публикалық «Қазақтану» мә
дениағартушылық жобасы өтті. 
Шараның қазақы қаймағы бұ зыл
маған Сыр өңірінен бастау алуының 
өзі үлкен мәнге ие. Кешенді жоба 
аясында ғылыми конференция, 
танымдық лекциялар, оқыту се
минарлары, Қо ғамдық келісім ке
ңестерінің рес публикалық жиыны, 
медиация бағыты бойынша оңтүстік 
өңірлік семинартренингтері ұйым
дас тырылды. Оған К.Мырзагелді, 
Б.Әбдіғали, Қ.Ергөбек, Н.Жүсіп 
секілді белгілі ғалымдар мен қоғам 
қайраткерлері қатысты. 

Облыстық ҚХА атқарып жат

қан ауқымды шаралар мұнымен 
толастамайды. Өңірдің барлық 
буын өкілдерін бір шаңырақ асты
на біріктіріп, ұлт мүддесі жо
лында ұтымды жұмыстар жасап 
отырған құрылым жастар тәрбиесі 
бағытында да толымды тірліктер 
істеп, олардың  қоғамнан өз ор
нын табуына атсалысып келеді. 
Осыған орай, «Жаңғыру жолы» 
жастар қозғалысы құрылды. 
Қазіргі сәтте ол этнос жаста
рын біріктіруші күшке айнал
ды. Олардың ұйымдастыруымен 
«Ұлы Дала Елінің киелі мұра
сы» республикалық тари хи

экологиялық акциясы», «Қам қор», 
«Тағзым» акциясы және тарихи
экологиялық экспедициясы жүзеге 
асырылып, 40қа жуық түрлі 
форматтағы шара өткізілді.

Көктемнің алғашқы күнімен 
тұспатұс келетін «Алғыс айту 
күні» де облысымызда ерекше ата
лып өтеді. Қазіргі таңда бұл бағытта 
да түрлі шаралар қолға алынып,  
бір ай бойына ауқымды жұмыстар 
атқарылуда.

– «Алғыс айту күні» – бұл, 
ең алдымен, елімізде тыныштық 
пен өзара сенімділік, барлық қа
зақстандықтардың бірбіріне де
ген құрметінің орнығуына негіз 
болатын идея. Мерекенің негізгі 
мазмұны – әрбір адамның бір
біріне жақсылық пен жылулық сый
лауы, жетім балаларға қол ұшын 
созу, қамқорлыққа зәру адамдарға 
көмектесу, үлкеннің кішіге деген 
сүйіспеншілігін, кішінің үлкенді 
сыйлауы, азаматтар арасындағы 
сыпайылық қарымқатынасын да
мыту, әдеп тілік, кішіпейілділік, 
ізет тілік қағидаларын дәріптеу. 
Өмірдің әрбір сәтін бағалай отырып, 
шексіз риясыз көңілмен алғыс айту, 
– дейді хатшылық меңгерушісі.

Өңірде 1 ақпаннан бастап 
өтілетін шаралар жоспары бекітілді. 
Мәселен, «Әлем елдеріндегі алғыс 
айту дәстүрлері» тақырыбында 
оқу орындарында лекциялар ұйым 
дастырылса, әлеуметтік желі лер
де «Шын жүректен» атты виде
оролик ұсынылды. Сондайақ, 
«Ме нің алғысым» тақырыбында 
балабақшалар мен мектептерде су
рет салу мен «Алғыс айту – пары
зым» атты оқушылар мен студент
тер арасында эссе жазу байқаулары 
өткізілді. Мұнан басқа  «Сыбаға» 
қайырымдылық акциясы қолға 
алынды. Алдағы күндері «Алғыс 
арқалаған жандар» тақырыбында 
өткізілетін ісшаралар барысын
да үлгілі отбасылармен, төтен
ше жағдайлар қызметінің құтқа
рушыларымен, «Жаныңда жүр 
жақсы адам» атты мерекелік кезде
сулер ұйымдастырылатын болады.

Жалпы, облыстық ҚХА бұдан 
өзге де түрлі бастамалар мен 
жобалардың өтуіне ұйытқы болып, 
ел ішіндегі бірліктің нығаюына, 
тұрақтылық пен келісімнің берік 
орнығуына атсалыса береді.

ЕЛ БІРЛІГІ – ЕРЕКШЕ БАЙЛЫҚ
Елбасы Н.Назарбаев “Ассамблея – еліміздегі 

бірлік пен келісімнің киелі бесігі, тұтастық 
пен тұрақтылықтың құтты шаңырағы” деп 
құрылымның қоғамдағы маңыздылығын айқындап 
берген болатын. Бүгінде ҚХА атқаратын жұмыс 
ауқымы кеңейіп, мазмұны күн санап артуда. Себебі, 
Ассамблея – тек этномәдени бірлестіктерді ғана емес, 
бүкіл халықты бірлікке үндейтін белді ұйым. 

Мейрамгүл ДАУЫЛБАЙҚЫЗЫ.СБ

TATÝLYQ TUǴYRY

Хабарландыру
Қазақстан Республика

сы Үкіметінің 29.12.2018 
жылғы №920 қаулысымен 
Қазақстан Республикасы 
Қаржы министрлігі Мем
ле кеттік кірістер коми
тетінің Қызылорда облы
сы бойынша Мемлекеттік 
кірістер департаментінің құ
рамындағы Экономикалық 
тергеу қызметі  Қызылорда 
облысы бойынша қаржылық 
мониторинг департаменті 
бо лып қайта құрылуына бай
ланысты,  ұсыныстар және 
ес кертулер 2 ай көлемінде 
қабылданады.

Мекенжайы:120008, 
Қызылорда қаласы, Абай 
даңғылы, 64 «Г».  Байла
ныс тел.: 8 (7242) 238114, 
215209.

Облыстық кеңес беру диагностикалық орталығының ұжымы 
орталық дәрігері Сейтмағанбетова Жұмакүл Сейтмұратқызына анасы

Мырзакүл Пірмаханқызының
қайтыс болуына байланысты қайғысына ортақтасып, көңіл айтады.

«Әлеуметтік маңызы 
бар азықтүлік тауарларына 
бөлшек сауда бағаларының 
шекті мәндерін және оларға 
бөлшек сауда бағаларының 
шекті рұқсат етілген мөлшерін 
белгілеу қағидаларын бекіту ту
ралы» Қазақстан Республикасы 
Ұлттық экономика министрінің 
міндетін атқарушының 2015 
жылғы 30 наурыздағы №282 
бұйрығымен бекітілген әлеу
меттік маңызы бар азықтүлік 
тауарларына бөлшек сауда 
бағаларының шекті мәндерін 
және оларға бөлшек сауда 
ба ғаларының шекті рұқсат 
етіл ген мөлшерін белгілеу 
Қа ғи дасының 7тармағына 
(Нор мативтік құқықтық акті
лерді мемлекеттік тіркеу 

тізілімінде №11245 болып 
тіркелген) сәйкес Қызылорда 
облысының әкімдігі ҚАУЛЫ 
ЕТЕДІ:

1. 2019 жылға әлеуметтік 
маңызы бар азықтүлік та
уарларына бөлшек сауда 
бағаларының шекті мәндері 
осы қаулының қосымшасына 
сәйкес бекітілсін.

2. Осы қаулының орындалу
ын бақылау Қы зылорда облысы 
әкімінің орынбасары С.С.Қо
жа ниязовқа жүктелсін.

3. Осы қаулы алғашқы рес
ми жарияланған кү нінен бастап 
қолданысқа енгізіледі.

Қызылорда 
облысының
әкімі                                    Қ.Көшербаев.

ЖОБА

2019 жылға әлеуметтік маңызы 
бар азықтүлік тауарларына 
бөлшек сауда бағаларының 

шекті мәндерін бекіту туралы

№ Әлеуметтік маңызы бар 
азықтүлік тауарының 
атауы

2019 
жылғы 

1 
тоқсан

2019 
жылғы 

 2 
тоқсан

2019 
жылғы

3 тоқсан

2019 
жылғы 

4 
тоқсан

1 Бірінші сортты бидай ұны, 
кг

120 123 121 122

2 Бірінші сортты ұннан 
жасалған бидай наны 
(пішінді), кг

115 117 123 116

3 Рожки (өлшеніп 
салынатын), кг

227 231 227 225

4 Қарақұмық жармасы (дән, 
өлшеніп салынатын), кг

213 243 231 221

5 Тазартылған күріш 
(домалақ дәнді, өлшеніп 
салынатын), кг

221 220 225 220

6 Картоп, кг 98 108 63 97
7 Асханалық сәбіз, кг 94 104 84 81
8 Басты пияз, кг 70 77 55 54
9 Ақ қауданды 

қырыққабат, кг 92 89 77 84
10 Ақ қант – құмшекер, кг 239 253 243 228
11 Күнбағыс майы, литр 408 396 402 409
12 Сиыр еті (сүйекті 

жауырынтөс бөлігі), кг
1493 1477 1485 1480

13 Тауық еті (сан сүйек және 
іргелес жұмсақ еті бар сан 
жілік), кг

737 740 753 770

14 Пастерленген сүт, 
майлылығы 2,5 %, жұмсақ 
қаптамада, литр

15 Майлылығы 2,5% айран, 
жұмсақ қаптамада, литр

254 247 255 250

16 Сары май (тұздалмаған, 
майлылығы кемінде 72,5%, 
толықтырғыштар мен 
өсімдік майлары жоқ), кг

1977 1910 1917 2030

17 Тауық жұмыртқасы 
(І санатты), 10 дана

224 181 266 318

18 Ас тұзы («Экстра»дан 
басқа), кг

44 46 44 44

19 Сүзбе: майлылығы 59%, кг 1877 1773 1803 1799

Қызылорда облысы әкімдігінің 2019 жылғы __ наурыздағы 
№ _________қаулысына қосымша

2019 жылға әлеуметтік маңызы бар азықтүлік тауарларына
бөлшек сауда бағаларының шекті мәндері

(теңге)

Ресейдің сонау Киров об
лысына қарасты Афанасьев 
ауданының Митроково деревня
сында туыпөскен сары қызды 
Сырдарияның Қоғалыкөліне 
ке  лін болады деп кім ойлапты?! 
Ар  ман қуып, оқуға аттанған 

екі жасты тағдыр Киров облы
сында табыстырды. 1986 жылы 
шаңырақ көтеріп, екі жылды 
сонда өткізді.

– Осында келгенде «ар қа
сүйер ағаң болайын» деген құр
да сымыз Зият мені әлі күнге 

қа рындасым дейді. Содан най
ман атанып кеттім, қорасан 
қо  жаның келінімін. Отағасым 
салтдәстүрді санама сіңірді, 
үл  кендердің тәрбиесін көрдік, 
– деген Елена Алексеевна содан 
бері туған жеріне бірдебір рет 
бармапты.

Заман жаңарып, технология 
дамыған уақытта бауырлары
мен телефон, интернет арқылы 

хабарласып тұрады. Отыз жыл
дан бері сіңісіп кеткен әулетінің 
тойтомалағында келін бо
лып қызмет қылған оның бос 
уақыты да жоқ. Айтпақшы, Еле
на жеңгей кейінгі алты жылдан 
бері бес уақыт намазды қаза 
қылмай келеді. «Мені бөтен 
көрмей, ақ батасын берген 
анамызға алғыс. Халқыма рах

мет» дейді ақ жүрегінен алғысы 
төгілген ана.

Үйіне қанша барсақ та, 
қонақ қылып күтетін әдетімен 
тағы да шәй қамына кірісіп 
кетті. Дастарқаны жиылмайтын 
үйге бақ тұрақтайды деуші еді... 
Тағы бір мәрте іштей сүйсіндім.

Сырдария ауданы.

СЫРДЫҢ САРЫ КЕЛІНІ...Лена жеңгеймен әңгімедүкен құрғанда расымен 
қазақтың қызы екен деп қаласыз. Әңгімесіне бір «бөтен» 
сөз араластырмай, келген қонағына қазықартасын, жал
жаясын ұсынатын жеңгейдің қоғалыкөлдік Бақтияр 
ағамның босағасын аттағанына да отыз үш жыл толыпты.

Дәулет ҚЫРДАН.СБ

– Ә-ә, қақпан деймісің, 
құрайық, құрайық, – деп бала-
ша шаттанды Әбділдә ақсақал 
әдеттегі амандық-саулық сұрап, 
келген себебімнің жайын айтқан 
соң. 90-ның екеуіне келген 
қарияның бала мінез танытқаны 
алғашында қызық көрінгенімен, 
әңгіме барысында оны ұмытып 
та кеттік.

– Бірақ, қазір болмайды ғой. 
Ақтүтек борасын басталды ма 
сыртта? – деді кенеттен қалың 
қабағын түйіп. Мен бас изедім. 
Ол сәл көзін жұмып, ойланып 
қал ды.

– Жо-жоқ, балам, қазір қақ-
пан құруға болмайды. Бүгін ай-
дың ортасы ма? Әлі он шақты 
күн бар. Қазір олар «үйленеді». 
Он дай «тойдың» шырқын қалай 
бұ засың. Көзіне түссең аямай-
ды... 

Мен аң-таңмын. Әсілі, бізді 
қақпанның қызығын көруге келді 
деп түсінсе керек. Айтпақшы, 
осы жерден сәл-кем ұғыныңқы 
болуы үшін оқырманға түсінік 
бере кетсек. Қақпаншы 
қария айтқандай, қасқырлар 
«үйленетін» немесе жұптасатын 
уақыты ақпан айының 17-сі мен 
23-25-і аралығы екен. Мен мұны 
кейін білдім. Түз тағылары бұл 
күндері көзге түскендерді ая-
майды, ақұшқын боран соғып, 
бір жетіге созылатыны да осы-
дан болса керек. Әлгі боран-
ды «бөрісырғақ» деп атайды, 
кей жерлерде «ыңқыма» деп 
те айдар таққан. Біз барғанда 
қар аралас ызғырық тұрып, 
күннің жедел суытуының сыры 
осы. Әлгі тағылар жұптасқан 
соң, қаншығы 62 күннен кейін 

күшіктей бастайды екен. Міне, 
біз білмейтін біраз жайттың ба-
сын Әбділдә ақсақал ашып отыр. 
Тіпті, ауа райының құпиясын да.

Қош, тақырыпқа оралсақ. 
Қақпан – аңшылықтың ежелден 
келе жатқан құралы. Ақсақалдың 
сөзінше, кезінде бір қауым елді 
жалғыз қақпанмен асыраған ел 
азаматтары болған. Бір ғана мы-
сал, Әбділдәнің өз әкесі Әділбек 
ата сонау ашаршылық заманын-
да  Ташкентке ауған өз туыста-
рына ермей, қарамағында қалған 
бес-алты үйді осы құралмен асы-
рапты. Қиын заманда ағайынға 
қорған болған Әділбектей атадан 
тәрбие алған Әбділдә қақпанды 
киелі деп есептейді.

– Балам, бұл қақпанды көбіне 
топырақ тоңдамай тұрып, жаз бен 
күздің жылы айларында құрамыз. 
Жерді қазып, байқалмайтындай 
көмеміз. Жасырын жатып, аңды 
ауыздықтайтын құрал тұтастай 
елді аштықтан құтқарып,  та-
мағын айырса, оны қалай баға-
ламайсың?! Сексенінші жылда-
ры біздің өлкедегі  малшылар 
қауымы Қаратаудың қойнауын 
қыстайтын, жаз болса тауға 
дендеп кіріп жайлауға көшетін. 
Сондықтан да тауда ит-құс 
көп болып, малшылар әбден 
қиналды. Содан аудандағы атқа-
мінерлер қолқа салып, қақпан-
дарымды қамдап, мен аң соңына 
түсетінмін, – дейді ақсақал. 

Талай қойшы мен жыл қы-
шының алғысын алған Әбділ-
дәні осы қасиеті үшін жұрт 
қалай қадірлемесін?! Әбділдә ақ-
сақалдың келіні Салиха апа ның 
айтуынша, қақпаншы қария жеке 
өзі 100 қаралы қасқыр ұстапты. 

– Қайнағамды аңшылыққа, 
қақпаншылыққа үйреткен өз 
атамыз. Жастай келін болып 
осы шаңыраққа түскелі бәрін 
де көрдік. Үлкен атам аңға 
қақпанды қалай құратынын, 
аңның жүретін жолы мен оның 
дағдысын, жымын анықтауды 

осы қайын ағама да, менің ша-
лыма да үйретіп, құлағына 
құйып отыратын.  Қайын ағаның 
қанжығасы майланбай қайтқан 
күні кемде-кем. Бір қызығы, ол-
жасын өзі алмай, көрші-қолаңға, 
тіпті көлденең көк аттыға  тара-
тып беретін, – дейді Салиха апай.

Оның сөзін ауыл әкімі Байзақ 
Мырзабаев растай жөнелді.

– Бала кезімізде Әбекеңнің 
алдынан ентелей жүгіріп 
шығамыз. Қақпанға түскен 4-5 
қояны бізге тиесілі екенін өзіміз 
де білеміз. Ал осы қазыналы 
қартымыздың арқасында түл-
кі тымақтың түр-түрін осы 
төңіректегі қариялардың бәрі де 
киіп шықты. Кейде  малға шау-
ып, тыныштық бермей жүрген 
бөріні де қолға түсіріп, аузын 
буып, құрсаулап, аяқтарын 
ағашқа байлап тірідей алып 
келеді. Сондағы қасқырдың 
мысын көрсеңіз. Бүкіл ауыл-
дан бірде-бір ит бір маңқ етіп 
үрместен, өз қорасынан шықпай 
қалатын. Мен сізге қызық айтай-
ын. Әдетте, қабан ұрғашысын 
басқасынан қызғанбайды. Ал 
қасқыр ешқашан бір-бірінен 
тірі айырылмайды. Өте адал 
және бір-бірі үшін жан береді. 
Басқа жыртқыштардың алдында 
мысы басым. Енді бір жағынан 
қасқырдың заты бар болса, иісті 
тез сезетін жануарлар жола-
майды. Мысалы, қасқыр терісі 
тұрған үйге ит кірмейді. Біздің 
ата-бабамыздың көкбөріні кие 
тұтуының сыры көп, інім, – деді 
Байзақ аға.

Аң аулау қырып салу 
емес. Оның үстіне қасқыр да 
Құдайдың жаратқаны. Олардың 
да жер басып, несібелерін 
теріп жеуге қақылары бар. 
Бір қарағанда тілсіз мақұлық 
секілді болғанмен, табиғат оған 
ақыл да, айла да берген. Оның 
өз жөн-жоралғысы, аулайтын 
және ауламайтын кездері бо-
лады. Қарияның әңгімесінен 

ұққанымыз, бөрінің жақын 
ауылдағы малға тиіспейтіні 
содан. Ал, өзің тиісіп, маза-
сын алсаң, ұяластарымен бірге 
кек алудан тайынбайды. Оны 
қақпаншы қарттың басынан 
өткен мына бір оқиғадан байқай 
беріңіз.

Бірде Әбділдә жігіт ағасы 
шағында қасқырдың апаны-
на кезігіпті. Сол күні апанға 
жақын маңға білдіртпей қақпан 
құрып, арланын қолға түсіріпті. 
Кейіннен қаншық-құртқаны да 
осылай аулайды. Апанда ба-
уырын көтеріп, жүруге жарап 
қалған алты күшіктің бесеуін 
де таяқпен соғып, сілесін 
қатыра ауылға қайта беріпті. Бір 
қызығы, тірі қалған алтыншы 
бөлтіріктің көрер жарығы бар 
екен. Әбділдә оны байқамады ма, 
әлде, көзге шынымен көрінбеді 
ме, сол тұтастай ұяластары қолға 
түскенде әлгі бөлтіріктің аман 
қалуы ғажап нәрсе. Жолдасына 
қастық етпейтін түз тағысының 
осы жолдағы табиғат берген 

түйсігіне тәнті боласыз. Әлгі 
бөлтірікке өзінен бір жыл бұрын 
туған «бауыры» кезігіп, жетекке 
алып, асырай береді. Қауіптің 
қайдан келгенін де түйсінген әлгі 
қасқыр араға сәл уақыт салып,  
бөлтірікті ертіп, қақпаншының 
шағын ауылына жақындапты. 
Сол жолы Нұртас деген ауыл 
адамының қоралы қойын қырып 
кетіпті. 

Аңшылық жайлы атаның ай-
тары көп. Қасқыр өзін алатын 
иттің туған кезін сезеді екен. 
Ебін тауып, күшік кезінде та-
лап өлтіруге тырысады. Табиғат 
берген сезімталдыққа тағалмай 
көріңіз. Тіпті, аңшының өзінен 
басым екенін білсе, тек қашып 
құтылуды ғана көздейді. Ал 
көктем кезінде бұл «қасекең» 
аң біткенге мүлде жоламауға 
бар. Мысалы, «құралайдың 
салқыны» деп аталатын көктемгі 
киіктің төлдеу уақытында ет же-
мей, мойыл деп аталатын көк бас 
шөпті теріп жейтінге ұқсайды. 
Мойыл да дәл сол уақытқа ту-
ралап өсетін көрінеді. «Қасқыр 
мойын жейін бе, мойыл жейін бе 
деп айтады» деген сөздің төркіні 
осында.

Қазақ болсын, басқа түркі 
халықтары арасында болсын 
аңшылық туралы әңгіме таусыл-
майды. Оның үстіне құс салу, 
тазы жүгірту сияқты қақпан құру 
да қазақтың ата кәсібі. Қазіргі күні 
аңшылықты автоматпен қыру 
деп түсініп, жол талғамайтын 
қымбат көлікпен дүркірете қу-
ған киікқұмарлардың қасында 
тұтастай халықты табиғат берген 
несібесімен асырап, үнем және  
қанағатпен аулаған қақпаншы 
қарттың жолы тіпті бөлек. Бірақ, 
көңілден көмескі тартып бара 
жатқан осы кәсіпті «қайтсек 
жаңғыртамыз» деген кісі қарасы 
да аз.

Жаңақорған ауданы.

«Қазақстан» республикалық телерадио
корпорациясы» АҚ  Қызылорда  филиалы 
жылжымалы мүлік нысандарын сату бойын-
ша аукцион өткізетіндігі туралы хабарлайды.

Аукциондық саудасаттық  2019 жылғы 
15 наурыз сағат 11:00де,  Қызылорда қаласы, 
Желтоқсан көшесі, 11 мекенжайы бойынша  
өтеді. Аукцион өткізу формасы және әдісі: 
ағылшын әдісі.

1 лот. 2012 жылы шығарылған  Chevrolet 
Niva 212300-55Ic автокөлігі, қозғалтқышы 
№0406027. 

Бастапқы бағасы: 1 607 000 теңге. 
Кепілдік жарна:  16070 теңге.

Аукционды өткізу тәртібі және сауда

саттық  жеңімпаздарын анықтау шарт-
тары ағылшын әдісі бойынша. Аукцио-
нист нысанының бастапқы бағасын және 
бағаның ұлғаю деңгейін жариялайды. Саудаға 
қатысушылар нөмірлерін көтеру арқылы  
бастапқы бағасы өсіріп отырады, бірақ 
жарияланған ұлғаю деңгейінен кем болмауы 
тиіс. Аукционшы саудаға қатысушылардың 
аукциондық нөмірін жариялайды, бағаны 
бекітеді және оны іліп қоюды ұсынады. Ны-
сан  бойынша саудалар максималды ұсынылған 
бағаға дейін жүреді. Нысанға  жоғары баға 
ұсынған қатысушы, аукционшы болып жария-
ланады. Аукционшы  нысан  үшін ұсынылған 
соңғы бағаны үш рет қайталайды және басқа 

нөмірдің көтерілемеуіне  байланысты балғамен 
соғу арқылы, осы  нысанының сатылғаны тура-
лы жариялайды.

Егер бастапқы баға кем дегенде екі адам-
мен ұлғайтылып, нысанының құны екі деңгейге  
өсірілген жағдайда, жекешелендіру нысаны бой-
ынша аукциондық сауда-саттық дұрыс өткен  
болып танылады.

Аукционға қатысушы ретінде тіркелу үшін 
ұсыну қажет:

1) сауда-саттыққа қатысуға өтінімді;
2) жеке тұлғалар үшін: төлқұжат немесе 

жеке куәлік, банктен ағымдағы шоттың бар бо-
луын растайтын анықтаманың түпнұсқасын. 

заңды тұлғалар үшін: жарғының 

көшірмесі, заңды тұлғаны  мемлекеттік тіркеу 
туралы куәлік, банктен ағымдағы шоттың бар 
болуын растайтын анықтаманың түпнұсқасын. 
Құжаттардың түпнұсқалары салыстырып 
тексерілгеннен кейін заңды тұлғаға бір жұмыс 
сағаты ішінде қайтарылады;

3) кепілдік жарнаның енгізілгенін рас-
тайтын төлем құжатының түпнұсқасы және 
көшірмесін;

4) заңды тұлғаның өкілеттіктерін 
куәландыратын құжаттың түпнұсқасын, 
сондай-ақ заңды тұлға өкілінің жеке басын 
куәландыратын төлқұжат немесе құжатты 
(түпнұсқасы және көшірмесі);

Аукционға қатысу үшін өтініштер 

ақпараттық хабарлама таратылған сәттен ба-
стап, Қызылорда  қаласы, Желтоқсан көшесі, 
11, 2-қабат, каб. №10 мекен-жайы бойынша 
қабылданады және аукцион басталғанға дейінгі 
бір сағатта аяқталады.  

Кепілдік жарна есепшотқа салына-
ды: ИИК  KZ 962010201000297483,  КБЕ 17,  
БИК НSBKKZKX , «Қазақстанның  Халық 
Банк»АҚ БИН  940 741 001 678 (Кепілдік жарна 
өлшеміне банктік қызмет төлемдері жатпайды). 

Аукцион бойынша қосымша 
ақпараттарды  Қызылорда  қаласы, 
Желтоқсан көшесі, 11  мекенжайы бойынша,  
тел.: 8 (7242) 263800 алуға болады.

АҚПАРАТТЫҚ ХАБАРЛАМА

Ақпан

Тарихта 
осы күні

1712 – Тула қару-жарақ 
зауытының негізі қаланды. 
Россияның сыртқы саясатына 
үлкен әсер еткен факторлардың 
бірі – тулалық шеберлердің ерекше 
дарындылығы.

1801 – Россия императоры Па-
вел І-ші Михайлов қамалында, өз 
төсегінде тұншықтырып өлтірілді. 
Таққа оның үлкен ұлы Александр 
отырды. 

1832 – Эвелина Ганская ұлы жа-
зушы Оноре де Бальзакқа алғашқы 
хатын жазды. Олардың бір-біріне 
ғашықтық хаттары – эпистолярлық 
әдебиеттің ғажап үлгісі. 

1918 – қазақтың белгілі компо-
зиторы Садық Кәрімбаев дүниеге 
келді. Бала күнінде шешекпен ауы-
рып, зағип болып қалған сазгердің 
шығармалары /«Жетісу», «Трак-
торшы қарын дас», «Күтем сені», 
«Ақтамақ», «Жамбыл жас тарының 
вальсі»/ кеңестік дәуірдің ән 
шежіресі іспетті. 

1919 – Ауғанстанның тәуел-
сіздігі жарияланды. 

1921 – Совет өкіметіне қарсы 
шыққан теңізшілердің Кронштадт 
бүлігі басталды. Аяусыз басып-
жаншылған. 

1922 – Египет Корольдігінің 
тәуелсіздігі жарияланды. 

1932 – Франциядағы Шербур 
маңында теңіз толқыны жағаға 
динозаврдың қаңқасын шығарып 
тастады. 

1940 – татардың көрнекті 
қоғам қайраткері Мирсаид Хай-
дарғалиұлы Сұлтанғалиев атыл-
ды. Түркістан конфедерациясын 
/«Тұран»/, яғни түр кітілдес елдердің 
конфедерациялы мемлекетін құру-
ды ұсынған. Қазақтың талай азама-
ты «сұлтанғалиевшина» бойынша 
айыпталып, атылған.

1986 – Стокгольмнің қақ ор-
тасында, кинотеатрдан шыққан 
бе тінде Швецияның Премьер-ми-
нистрі Улоф Пальме атып өлтірілді.

1988 – Сумгаитта армяндарды 
жаппай ұрып-соғуға жол берілді. 
Оңды-солды сабау үш күнге со-
зылды. Артынша, 17-ші наурызда 
Сте панакертте Таулы Қарабақты 
Ар менияға қосуды талап еткен 
шеру болып өтті. Оған 75 мың адам 
қатысты. 

1989 – Алматы қаласында «Не-
вада-Семей» қоғамдық қозғалысы 
дүниеге келді. Осының артынша 
Қазақ ССР Министрлер Кеңесі 
сол кездегі Семей облысындағы 
ядролық полигон маңайында эко-
логиялық жағдайдың жай-күйін 
бақылау мақсатымен арнайы комис-
сия құрды. Республика басшылығы 
тарапынан қолдау тапқан бұл 
қозғалыс /төрағасы – ақын Олжас 
Сүлейменов/ Семей ядролық по-
лигонын жабу ісіне өзіндік үлесін 
қосты. 

«Адамзат күнтізбесі» 
кітабынан.

Ел болып еңсе көтергенімізге, 
тәуелсіздігімізді алып, даму-
дың даңғыл жолына бағыт 
алғанымызға да жиырма тоғыз 
жылға жуықтады. Өткенімізге  
көз салсақ, кеше мен бүгінді 
салыстыруға келмейді. Ел эконо-
микасы мен әлеуметтік жағдай 
түзеліп, әлем мемлекеттерінің 
арасынан өз орнын айқындады. 
Өзінің біртұтастығымен, ажыра-

мас бірлігімен танылды. Қоғам 
дамуының жаңа жолын таңдап, 
уақыттан туындаған әртүрлі ке-
селдерден айығуды міндет етіп 
қойды. Ол жолдардың қатарында 
сыбайлас жемқорлықпен күресу 
бар.

Жалпы сыбайлас жемқор-
лық пен күресу – жеке адам-
дар дың немесе жекелеген топ-
тың ғана емес, мемлекеттік 

органдардың, жеке құрамның, 
тіпті тұтастай қоғамның басты 
міндеті мен борышы. Осыны 
шынайы орындау үшін әрбір ла-
уазым иесі өзінің жан-дүниесін  
ұдайы таза, адал ұстауы тиіс. 
Елдің ертеңі үшін, болашақ 
ұрпақ алдында еңсемізді бек 
көтеріп жүру үшін жемқорлық 
індетімен белсене күресіп, түп-
тамырымен жою бүгінгі күннің 

талабына айналғалы қашан. 
Сыбайлас жемқорлық дәрімен 
емдейтін сырқат емес. Ал оның 
алдын алуда әрбір жекелеген 
тұлға қадамды бірінші өзінен ба-
стауы керек. 

О.ЕЛЕМЕСОВА,
Арал аудандық 
қазынашылық 

басқармасының
бас маманы.

СБ

Әу бастан  Өзгенттей 
киелі өлкеден өзге 
жерге табан аудармас
тан ғұмыр кешкен 
қақпаншы қария жай
лы әңгімеге сырттай 
қанықпын. Соғыс жыл
дары әкесі Әділбектің 
орнына атқа қонып, 
еңбекке ерте араласып
ты. Колхозда жылқы 
баға  жүріп, табиғаттың 
түрлі сырына 
қаныққан. Даланың 
ойшұқырын жетік 
біліпті. Жыртқыштың 
жымына қақпан 
құрып, төңіректегі 
ауыл малының 
амандығын ойлапты. 
Жылқышы дегеннен 
гөрі, қақпаншы Әбділдә 
деген есім көптің есінде 
қалуы да осыдан. Өзім 
де қақпаншы мен түз 
тағысының «жекпе
жегін» тыңдауға 
көптен құмар едім. 
Міне, Жаңақорғанға 
жол түсті. Аудан 
орталығына барып, 
одан әрі 2025 шақырым 
орналасқан Өзгентке 
де келіп жеттік. Біз 
барғанда табиғат та 
тосын мінез танытып, 
жел күшейіп, қар 
ұшқындай бастап еді...

Ержан ҚОЖАСОВ.

ҚАРТ ҚАҚПАНШЫ

ҚОҒАМ ДЕРТІМЕН КҮРЕСТЕ БІР БОЛАЙЫҚ

Оның мақсаты – 
басқару органдарының, 
күштер мен құралдардың 
көктемгі кезеңдегі төтенше 
жағдайлар кезіндегі іс-
қимылдарға дайындығын 
тексеру. «Дабыл-1001» 
сигналын бергеннен кейін 
басшылық құрамды ха-
бардар ету және жинау, 
басқару органдары мен 
күштерді әзірлікке келтіру 
мәселелері пысықталды. 
Департаменттің дағдарыс 
орталығында оқу-жаттығу 
штабы құрылып, лауазым-
ды тұлғалардың кезекшілігі 
ұйымдастырылды.

Облыстық, қалалық 
және аудандық төтенше 
жағдайлардың алдын алу 
және жою комиссиясы же-
дел тобының жағдайды 
бағалау және жергілікті 
жерлерде тиісті басқару 
органдарының жұмысын 
ұйымдастыру үшін төтенше 
жағдай орын алған ауданға 
жедел жетуге  әзірлігі тек-
серілді. Азаматтық қор-
ғаудың мемлекеттік жүйесі 
аясындағы аумақтық кіші 
жүйе күштері мен құ рал-
дары дайындыққа кел-
тірілді. Әрбір құрылымдар 
бойынша мүм кін діктер 
мен есептер нақ тыланды.

26 ақпанда Талсуат ау-
ылында азаматтық қорғау 
қызметтерінің күштері 
мен құралдарының қаты-
суымен «Су тасқыны ке-
зінде авариялық-құт қару 
қызметтерінің тұрғын дар-
ды құтқару, эвакуация-
лау, медициналық көмек 
көрсету және су басқан 

ау мақтағы төтенше жағ-
дай салдарын жою» тақы-
ры бында арнайы-так ти  ка-
лық оқу-жаттығу өт  кізілді. 
Оқу-жаттығу бары сын да 
«Оңтүстік өңірлік аэро-
ұтқыр жедел-құтқару жа-
сағы» құтқарушылары 
зар дап шеккендерді құт-
қарып, оларды жедел ме-
дициналық көмек брига-
дасына және Апаттар 
медицинасы орталығының 
қызметкерлеріне тапсыр-
ды. Полиция департаменті 
мен Ұлттық ұланның 
№5547 әскери бөлімі 
қараусыз мүліктің талан-
таражға түсуін болдырмау 
үшін оқиға орнын қоршап 
алды. Өрт сөндіру қызметі 
суды тартып, халықты 
тұрғын үйлерден эвакуа-
циялады. Инженерлік қыз-
меттер бөгеттің бұзылған 
учаскелерін бекітті. Ұлт-
тық ұланның №5547 әс-
кери бөлімінің сарбаз-
дары қаптарды құмға 
тол тыру жұмыстарына кө-
мек көрсетті. Аталған оқу-
жат тығуға 13 құрылым, 
183 адам, 42 техника 
жұмылдырылды.

Қызылорда облыстық 
жұмылдыру дайындығы 
басқармасының басшысы 
А.Шәменов пен облыстық 
ТЖД бастығының орынба-
сары, полковник С.Молда-
қараев төтенше жағ дай 
қызметтері көктем мез гі-
ліндегі құтқару операци-
яларын жүргізуге дайын 
екенін атап өтті.

«СБ» ақпарат.

ТЖД ҚҰТҚАРУ
ОПЕРАЦИЯЛАРЫНА 
ДАЙЫН

Аймақта «Азаматтық қорғау мемлекеттік 
жүйесінің басқару органдары мен күштерін 
көктем кезеңіндегі төтенше жағдайлардың 
алдын алу және оларды жою жөніндегі 
ісқимылдарға дайындау» тақырыбында 
«Көктем2019» республикалық командалық
штабтық оқужаттығуы өтті деп хабарлайды 
Қызылорда облысы ТЖД.


